ЗАКОН ЗА  ЈАВНО ПРИВАТНО ПАРТНЕРСТВО

ГЛАВА I
ОПШТИ ОДРЕДБИ
Член 1
Предмет
(1) Со овој закон се уредува постапката за подготовка и одобрување на проекти за јавно приватно партнерство, постапката за доделување, изменување, следење на спроведувањето и престанокот на  договорот за воспоставување на јавно приватно партнерство, склучување на договорот за воспоставување на јавно приватно партнерство, правната заштита во постапката за доделување на таков договор, политиката за јавно приватно партнерство како и други прашања во врска со воспоставувањето  на јавно приватно партнерство. 
(2) На прашањата што не се уредени со овој закон соодветно се применуваат одредбите од Законот за јавните набавки и посебните  закони.
Член 2

Цел
Целта на овој закон е да овозможи ангажирање во договор за воспоставување на јавно приватно партнерство, да промовира и овозможи приватната иницијатива во финасирањето на проекти од јавен интерес, да се утврди еднаков пристап, транспарентност во постапката за доделување на договори за воспоставување на јавно приватно партнерство, како и квалитетно и ефикасно вршење на работите и услугите од доделениот  договор за воспоставување на  јавно приватно партнерство.

Член 3
Дефиниции
(1) Одделни поими  употребени во овој закон го имаат следното значење:

1. “Јавно приватно партнерство“ - значи форма на договорно регулирана, долгорочна соработка помеѓу јавниот партнер и приватниот партнер, како договор за воспоставување на јавно приватно партнерство кое вклучува јавно приватно партнерство кое е концесија и јавно приватно партнерство  кое не е концесија;
2.  „Јавно приватно партнерство кое е концесија“ - значи концесија за работа или концесија за услуга, како што е дефинирано во точките (3) и (4) од овој член и тоа: Доделувањето на концесија за работа или  услуга вклучува пренос на концесионерот на оперативниот ризик од искористувањето на таа работа или услуга, вклучувајќи го и ризикот поврзан со побарувачката, или ризикот поврзан со понудата, или и двата ризици заедно. 
Се смета дека  приватниот партнер во јавно приватно партнерство кое е концесија превзема оперативен ризик  кога при нормални услови на работа не му е гарантирано дека ќе ја поврати инвестицијата или трошоците кои произлегуваат од дејството на работите и услугите кои се предмет на концесијата. Делот од ризикот кој е пренесен  на концесионерот, вклучува вистинска изложеност на непредвидените промени на пазарот, така што евентуалната проценета загуба предизвикана од концесионерот не е само симболична или занемарлива.
3. “Концесија за работа” - е  договор со кој се остварува паричен интерес, склучен во писмена форма преку кој еден или повеќе јавни партнери го доделуваат извршувањето на работата на еден или повеќе економски оператори, а надоместокот се состои само во правото на користење на таа работа  или од правото на користење на работата  заедно со плаќање;
 4. “Концесија за услуга” - е договор со кој се остварува паричен интерес, склучен во писмена форма преку кој еден или повеќе јавни партнери го доделуваат обезбедувањето и управувањето со услугата освен извршувањето на работата наведена во точка 3 од овој член, на еден или повеќе економски оператори, а надоместокот се состои само во право на користење на таа услуга  или од правото на користење на услугата  заедно со плаќање;
5. „Јавно приватно партнерство кое не е концесија“- означува аранжман на јавно приватно партнерство кој се прави за работи и услуги  кои не се плаќаат комерцијално, а кои сепак имаат високо јавно економско влијание и се потпира на договорни плаќања од властите чие ниво се прилагодува согласно начинот на кој приватната страна ја одржува достапноста на средството или на услугата и квалитетот на извршувањето.“

6. “Јавен партнер” - е правно лице кое доделува договор за воспоставување на јавно приватно партнерство, и тоа:

-
Република  Северна Македонија;

-
општина, градот  Скопје и општините во градот Скопје;

-   правните лица кои се основани од Република Северна Македонија, општината, градот Скопје и општините во градот Скопје за специфична намена за задоволување на потребите од јавен интерес што не се од индустриски или комерцијален карактер и кои, во најголем дел, се финансирани од страна на државните органи  или од органите на општината, градот  Скопје и општините во градот Скопје, или се подложни на контрола на работењето од страна на државните органи  или од органите на општината, градот  Скопје и општините во градот Скопје, или во кои повеќето од половината членови на управниот или надзорниот одбор се именувани од страна на државните органи  или од органите на општината, градот  Скопје и општините во градот Скопје;

-   здруженија основани од еден или повеќе државните органи  или од органите на општината, градот  Скопје и општините во градот Скопје;

-
јавни претпријатија, јавни установи, трговски друштва основани од Република Северна Македонија, општина, градот Скопје и општините во градот Скопје, а кои вршат една или повеќе секторски дејности, во случаите кога доделуваат договори за воспоставување на јавно приватно партнерство со цел вршење на соодветните дејности;
-   правните  лица кои вршат една или повеќе секторски дејности, врз основа на посебно или ексклузивно право, во случаите кога доделуваат договори за воспоставување на јавно приватно партнерство со цел вршење на соодветните дејности;

-    друштва врз кои државата или органите на општината, градот Скопје и општините во градот Скопје имаат директно или индиректно влијание преку сопственоста над нив, односно поседуваат поголем дел од капиталот на друштвото, имаат мнозинство гласови на акционерите/содружниците и именуваат повеќе од половина од членовите на управниот или надзорниот одбор, односно органите на управување  на друштвото и
-
други правни лица кои согласно закон вршат јавни овластувања во делот на вршењето на јавните овластувања;
7. "Приватен Партнер" - е домашно или странско правно или физичко лице или конзорциум со кого јавниот партнер склучува договор за воспоставување на јавно приватно партнерство  или  кој за таа цел основа Друштво за посебна намена.

8. “Економски оператор“ – е секое домашно или странско правно или физичко лице или група на такви лица кое на пазарот нуди извршувањето на работи  и / или работа, испорака на производи или обезбедување на услуги на пазарот;
9.„Кандидат” -  е секој  економски оператор кој побарал покана или бил поканет да  учествува во постапка за доделување на договор за воспоставување на јавно приватно партнерство;
10. “Понудувач“ – е секој економски оператор кој поднел понуда;
11. „Писмено“ или „во писмена форма“ - е секој израз што се состои од зборови или броеви кои можат да бидат прочитани, размножени и дополнително соопштени, вклучувајќи ги и информациите што се пренесуваат и се чуваат со помош на  електронски средства, под услов сигурноста на содржината да е обезбедена и потписот да може да се идентификува;

12.„Регистар на доделени договори за воспоставување на јавно приватно партнерство“- е единствен официјален електронски запис на доделените договори за воспоставување на јавно приватно партнерство  на територијата на Република Северна Македонија; 

13. “Овластен потписник” – е лице кое е овластено од страна на јавниот партнер да склучи договор за воспоставување на јавно приватно партнерство;
14. “Надлежност” – се права  и должности во извршување на функциите на  јавниот партнер;
15. “Посебен закон“ – е закон со кој се уредуваат посебни прашања од соодветната област регулирана со тој законкон;  

16. “Друштво за посебна намена“ – е трговско друштво кое може да го основа приватен партнер со цел за склучување на договор за воспоставување на јавно приватно партнерство и/или за реализација на јавно приватно партнерство (Во понатамошниот текст: “ДПН“);
17. „Работа“ - е резултат од градежни работи или активности поврзани со градежништвото земен во целина, кој е доволен сам по себе да изврши економска или техничка функција; 
18. „Електронско средство“ - е електронска опрема за обработка и чување на податоци (вклучувајќи и дигитална компресија), кои се пренесени, испорачани и примени преку кабелски, радио или оптички средства или преку други електромагнетни средства; 
19. „Посебно или исклучиво право“ – е  право  доделено од надлежен орган согласно  закон или пропис врз основа на закон, со цел  ограничување на вршење на  секторски дејности во одредена област на јавни услуги на ограничен број или на еден правен субјект; 
 20. „Тендерска документација“- е кој било документ составен од страна на  јавниот партнер, или документ на кој се упатува, а во кој е даден опис или се одредуваат елементите на јавно приватно партнерство или постапката за доделување, технички  и функционални барања, предложени услови, формати на документи кои ги поднесуваат кандидатите или понудувачите, информации за општо применливите обврски, известувањето за доделување на јавно приватно партнерство, како и  други дополнителни документи поврзани со постапката на доделување на договор за воспоставување на  јавно приватно партнерство;
21. “Конзорциум“ – е група на економски оператори кои заеднички поднесуваат понуда или барање за учество, без притоа да претставуваат посебна правна форма и кои се обврзуваат дека ќе ги извршуваат своите обврски согласно условите од договорот за воспоставување на јавно приватно партнерство;
22. “Прифатлива понуда“ – е понуда која е поднесена во утврден рок и за која е утврдено дека во целост ги исполнува сите барања од тендерската документација и техничките спецификации како и дека одговара на сите критериуми, услови и евентуални барања за способноста на понудувачот;
23."Процес на изградба" – е изведба на градежни активности или изградба на објект, дизајн и изведба на активности за изградба или дизајн и изградба на објект или реализација со било какви градежни средства кои одговараат на барањата одредени од страна на јавниот партнер и која сама по себе исполнува одредени технички и економски функции;
24. "Објект" – е резултат на процесот на  изградба или постојна јавна инфраструктура во сопственост или владение на јавен партнер или јавна инфраструктура која ќе биде реализирана според договорот за воспоставување на јавно приватно партнерство;
25.„Заеднички поимник за јавни набавки - CPV (во понатамошниот текст:ЗПЈН“ - е единствен класифициски систем на номенклатури на сстоки, услуги и работи  што се применува во постапките за јавни набавки и кој обезбедува еднообразност со останатите  постојни номенклатури за стоки, услуги и работи;
26. „Несоодветна понуда“ е понуда која не одговара на потребите и барањата на јавниот партнер  утврдени во тендерската документација без значителни промени;

27. „Несоодветна пријава за учество“ е пријава за учество поднесена од кандидат кој треба да се исклучи бидејќи не ги исполнува условите за утврдување способност во постапката;

28.„Споредна активност“ - е секоја активност која не е предмет на договорот за воспоставување на јавно приватно партнерство, но која е поврзана и служи  за неговото  извршување или е потребна  за негово успешно извршување;
29..„Тешка професионална  грешка“ - е однесување на економскиот оператор во вршењето на своите професионални активности спротивно на важечките прописи, колективните договори, правилата од соодветната област или склучениот  договор за воспоставување на јавно приватно партнерство, која грешка е од таква природа што го прави економскиот оператор за неподобен и несигурен како  страна за склучување на договорот за воспоставување на јавно приватно партнерство;
30. „Институционално јавно приватно партнерство („ИЈПП“) - значи форма на спроведување на договор за воспоставување на јавно приватно партнерство кој предвидува соработка помеѓу јавен партнер и приватен  партнер  преку заедничко вложување во трговско друштво, кое е носител на спроведување на договор за воспоставување на јавно приватно партнерство. 
31.„Поврзано друштво или јавно претпријатие“-  значи секое друштво или јавно претпријатие над кое јавниот партнер има, директно или индиректно, доминантно влијание, кое може да врши доминантно влијание врз јавниот партнер или кое заедно со јавниот партнер е предмет на доминантно влијание од страна на друго друштво или јавно претпријатие;

32. „Директен договор“ -  значи договор помеѓу јавен партнер и заемодавач, најчесто заедно со приватен партнер, каде што се наведуваат условите под кои (меѓу другото) заемодавачите може да имаат право да „дојдат на местото на друг“, односно право на замена, да ја спречат опасноста од раскинување на договорот за воспоставување на јавно приватно партнерство, да бидат исплатени поради предвремено раскинување на договорот и/или да остваруваат други конкретни права;

33.  „Заемодавач“ - значи  банка, финансиска институција или друг вид на давател на заем кој обезбедува односно има намера да обезбеди финансирање на долг (и/или било какви други сродни обврски, како што се гаранции) на приватен партнер во врска со договор  за воспоставување на  јавно приватно партнерство;
34. „Вредност на договорот“ - значи проценета вредноста на договорот за воспоставување на јавно приватно партнерство  согласно  член 24 од овој закон;
35. „Физибилити студија“ -значи студијата за оправданост на јавно приватно партнерство која ја изготвува  јавниот партнер;
36. „Комисија“ -значи  комисија за доделување на договор за воспоставување на јавно приватно партнерство согласно овој закон;
37.„Доминантно влијание“-значи кога едниот субјект директно или индиректно е сопственик на поголемиот дел од капиталот во другиот субјект, го контролира мнозинскиот број гласови врз основа на акциите или уделите издадени од страна на другиот субјект или може да назначи повеќе од половина членови во органите на управување или во надзорниот одбор;
38. „Подизведувач“ е правно или физичко лице кое за понудувачот, со кој јавниот партнер склучил договор за воспоставување на јавно приватно партнерство, снабдува стоки, обезбедува услуги или изведува работи што се директно поврзани со извршувањето на договорот;

39. „Иновација или иновативно решение“ е имплементација на нов или значително подобрен производ, услуга или процес, вклучувајќи ги процесите на производство и изградба, нов метод на пласман на пазарот или нов метод на организација во деловната пракса, организација на работното место или организација на надворешните односи, со цел да се помогне во решавањето на општествените предизвици;

40. „Единствен електронски систем за јавно приватно партнерство  (во натамошниот текст: ЕЕСЈПП)“ е единствен информациски систем достапен на интернет, кој се користи со цел да се овозможи поголема ефикасност, транспарентност и економичност во областа на јавно приватно партнерство;

41. „Секторски дејности“ се дејности од областа на водоснабдувањето, енергетиката, транспортот и поштенските услуги, кои се опфатени со Законот за јавните набавки;

(2) Поимите што не се дефинирани со овој закон го имаат значењето на поимите  употребени во  Законот за јавните  набавки.
Член 4
Дефиниција на јавно приватно партнерство
(1) Јавно приватно партнерство значи форма на договорно регулирана, долгорочна соработка помеѓу јавниот партнер и приватниот партнер, која се карактеризира со следново:

а) приватниот партнер ја презема обврската да обезбеди јавна услуга за крајните корисници во области од надлежност на јавниот партнер и/или обврската да обезбеди за јавниот партнер неопходни предуслови за давање на јавна услуга на крајните корисници и/или активности од негова надлежност, со или без делегирање на јавната услуга,
б) со цел исполнување на обврските од точка а) од овој член, приватниот партнер може да преземе обврска да: 

· финансира, дизајнира, изгради или/и реконструира/реновира прошири објект на јавна инфраструктура, како и да го работи и одржува објектот или да финансира, развие и работи односно одржува активност на јавна услуга, или 

· користи, управува и одржува постоен објект на јавна инфраструктура или јавна услуга или

· наведените обврски се додека комбинацијата на тие обврски е со цел за исполнување на целите поставени во точка а) од овој став; 

в)при преземање на обврската од точките а) и б) на овој став, секој партнер од јавно приватното партнерство, во текот на спроведувањето на јавно приватното партнерство презема дел од ризиците во рамките на договорот за јавно приватно партнерство, односно  секој партнер ќе преземе одговорност за ризични настани кои се во негова сфера на влијание, или одговорноста се дели со цел постигнување оптимално управување на ризикот за времетраењето на партнерството, помеѓу другото, со користење на управувачки, технички, финансиски и иновациски способности на приватниот партнер и со промовирање на размена на вештини и знаење-искуство помеѓу јавниот и приватниот партнер, при што приватниот партнер вообичаено презема значаен дел од ризиците поврзани со финансирање, изградба, побарувачка и/или достапност и други такви дејствија, управување, одржување и технички ризици зависно од договореното при воспоставување на јавно приватно партнерство и се определува од случај до случај.
г)во замена за преземените обврски јавниот партнер може да додели на приватниот партнер концесија за работа или концесија за услуга, или да му надомести преку плаќање или и двете; 

(2) Јавниот партнер исто така може да му овозможи на приватниот партнер да изведе одредени комерцијални економски активности, покрај обврските од точките а) и б) од  ставот 1 на овој член, утврдени во договорот, но само  ако  не постои  друг можен начин да се обезбеди неопходно ниво на ценовна ефикасност на приватното учество и разумен поврат на инвестицијата и да пренесе одредени стварни права на приватниот партнер, неопходни за извршување на договорно поставените обврски.

Член 5
Форми на јавно приватно партнерство

(1)Во зависност од распределбата на клучните постоечки ризици, јавно приватното партнерство може да се воспостави во форма на: 

1. јавно приватно партнерство кое е концесија, вклучувајќи  

а)
концесија за работи  и/ или 

б) 
концесија за услуги  

2. јавно приватно партнерство  кое не е концесија, вклучувајќи 

а)
договор за набавка на јавни работи  и/ или 

б)
договор за набавка на јавни услуги.
(2)Јавно приватното партнерство може да  се воспостави како договорно јавно приватно партнерство или како институционално јавно приватно партнерство (ИЈПП).

Член 6
 Вредност на договорот за воспоставување на јавно приватно партнерство
(1) Договорот за воспоставување на јавно приватно партнерство како концесија според вредноста може да биде  договор за воспоставување на јавно приватно партнерство чија проценета вредност е еднаква или поголема од 5.000.000,00 евра, во денарска противвредност, без пресметан данок на додадена вредност и договор за воспоставување на јавно приватно партнерство како концесија од мала вредност чија проценета вредност е еднаква или помала од  5.000.000,00 евра, во денарска противвредност, без пресметан данок на додадена вредност.

(2) Договорот за воспоставување на јавно приватно партнерство кој не е концесија според вредноста може да биде  договор за јавна набавка на работа чија проценета вредност е еднаква или поголема од 5.000,000 евра, во денарска противвредност, без пресметан данок на додадена вредност и договор за јавна набавка на услуга чија проценета вредност е еднаква или поголема од 400,000,00 евра, во денарска противвредност, без пресметан данок на додадена вредност, и како договор за воспоставување на јавно приватно партнерство кое не е концесија  од мала вредност чија проценета вредност е еднаква или помала од  5.000.000,00 евра кај договорот за јавна набавка на работа, во денарска противвредност, без пресметан данок на додадена вредност и 400.000,00 кај договорот за јавна набавка на услуга, во денарска противвредност, без пресметан данок на додадена вредност. 
(3)Вредноста на договорот за воспоставување на јавно приватно партнерство е од суштинско значење за одредување  на примената на правилата во постапката за доделување на договор за воспоставување на јавно приватно партнерство.
Член 7
Комбинирани Договори
(1)Во случај на договор за воспоставување на јавно приватно партнерство кое е  концесија за работа и концесија за услуга кој вклучува елементи и на работа и на услуга, т.е. комбиниран договор, решавачки елемент за одредување дали таквиот договор ќе претставува концесија за работа или концесија за услуга ќе биде дали работите односно услугите кои треба да се извршат се главен предмет на договорот, или се само споредни во однос на главниот предмет на договорот.

(2)Во случај на договор за воспоставување на јавно приватно партнерство кое вклучува елементи на јавно приватно партнерство  кое е концесија и на јавно приватно партнерство кое не е концесија, т.е. комбиниран договор, одлучувачки елемент за одредување дали таквиот договор ќе претставува договор за работа односно услуга кои се концесија или кои не се концесија, ќе биде нивото на пренесување на оперативниот ризик при користење на таквите работи или услуги, вклучувајќи го и ризикот поврзан со понудата и побарувачката кој треба да биде доволен за комбинираниот договор да се смета за концесија.

(3)Во случај на договор за воспоставување на јавно приватно партнерство кое вклучува елементи на јавно приватно партнерство кое е концесија и јавна набавка, на постапката ќе се применуваат одредбите од Законот за јавните набавки.
(4)Во случај на договор за воспоставување на јавно приватно партнерство кое не е концесија се применуваат одредбите за комбинирани договори за јавни набавки од членот 20 на Законот за јавните набавки.
Член 8
Доделување на државна помош
При воспоставувањето на взаемните права и обврски помеѓу јавниот партнер и приватниот партнер, како и за време на реализација на предметниот договор за воспоставување на јавно приватно партнерство, не смее да се повредат правилата за доделување на државна помош согласно закон.
Член 9
Начела
Постапката за доделување на договор за воспоставување на јавно приватно партнерство се спроведува во согласност со начелата на транспарентност, недискриминација, пропорционалност, ефикасност, еднаков третман, меѓусебно признавање, заштита на животната средина и ефикасност во постапката за склучување на договор за воспоставување на јавно приватно партнерство.
Член 10
Концесиски надоместок/надоместок за јавно приватно партнерство
(1)Кога приватниот партнер има обврска да плати концесиски надоместок, односно надоместок за јавно приватно партнерство на јавниот партнер, надоместокот се определува во огласот за доделување на договорот за воспоставување на јавно приватно партнерство, а врз основа на подготвена физибилити студијата за оправданост на доделување на  договорот за воспоставување на јавно приватно партнерство.

(2)Висината и начинот на плаќањето на концесискиот надоместок, односно надоместокот за јавно приватно партнерство ќе биде уреден во договорот за воспоставување на јавно приватно партнерство, доколку таков надоместок е предвиден  со посебен закон.

Член 11
Исклучоци и ограничувања од примена на законот
(1).Одредбите на овој закон нема да се применувааат во случај на:

а)јавно приватно партнерство што се врши од поврзано друштво или јавно претпријатие или од група јавни партнери каде што јавниот партнер е дел од групата во секторските дејности, и тоа за вршење на јавно приватно партнерство во секторските дејности на јавен партнер од поврзано друштво или јавно претпријатие или на група на јавни партнери формирана исклучиво заради вршење секторска дејност, од друштво кое е поврзано со еден или повеќе јавни партнери кои се дел од таа група,само во случај најмалку 80% од просечниот промет на поврзаното друштво или јавно претпријатие за претходните три години да потекнува од обезбедувањето такви услуги или работи на друштвата  или јавните претпријатија кои се поврзани со него.; 

б)јавно приватно партнерство кое јавниот партнер од членот 3 точка 6 алинеи 1,2,3 и 4 од овој закон го  врши од правно лице доколку:

- јавниот партнер врз правното лице, самостојно или со други јавни партнери, врши контрола слична на контролата што ја врши врз сопствените организациски единици;

- правното лице кое е под контрола врши повеќе од 80% од своите дејности за исполнување задачи кои му ги доверил еден или повеќе јавни партнери кои вршат контрола или кои му ги довериле други правни лица над кои еден или повеќе договорни органи вршат контрола и

-во правното лице кое е под контрола нема приватен капитал.
в) јавно приватно партнерство од правното лице под контрола кое самото е јавен партнер од членот 3 точка 6 алинеи 1,2,3 и 4 од овој  закон, врши јавно приватно партнерство од јавен партнер од членот 3 точка 6 алинеи 1,2,3 и 4 од овој  закон  кој го контролира тоа правно лице, или од друго правно лице контролирано од страна на истиот јавен партнер, доколку во правното лице од кое се врши јавно приватно партнерство нема приватен капитал.

г)  договори исклучиво помеѓу два или повеќе јавни партнери од членот 3 точка 6 алинеи 1,2,3 и 4 од овој  закон доколку:

-со договорот се воспоставува или се спроведува соработка помеѓу јавните партнери, со цел да се обезбеди дека јавните услуги што ги обезбедуваат се извршуваат заради постигање заеднички цели;

-оваа соработка се остварува врз основа на потреби поврзани единствено со јавниот интерес;

- тие јавни партнери остваруваат на пазарот помалку од 20% од дејностите на кои се однесува соработката.
д)услуги кои јавниот партнер ги доделува на друг јавен партнер или здружение на јавни партнери, ако истите имаат посебно или исклучиво право  врз основа на закон, подзаконски акт или управен акт објавен во „Службен весник на Република Македонија“ односно во општинско службено гласило да ги обезбедуваат предметните услуги;

ѓ) услуги во воздушниот сообраќај врз основа на доделување на дозвола за работење;

е)јавно приватно партнерство кое јавниот партнер го спроведува или организира според постапки кои се разликуваат од постапките утврдени со овој закон и кои се утврдени со правен инструмент кој создава меѓународни правни обврски, како меѓународен договор, склучен помеѓу Република Северна Македонија  и друга земја и кој вклучува стоки, услуги или работи наменети за заедничко спроведување или користење на проектот од страна на земјите потписнички на тој меѓународен договор. Меѓународните правни инструменти со кои се утврдуваат  правилата и процедурите за доделување на договорите за воспоставување на јавноприватно партнерство ќе се склучат во согласност со принципите на еднаков третман, недискриминација и транспарентност
Владата на Република Северна Македонија ја известува Европската комисија за склучените меѓународни договори или други акти со кои се создават меѓународни правни обврски во областа на јавно приватно партнерство;

ж) јавно приватно партнерство кое го спроведува или организира јавниот партнер според правилата на меѓународна организација или меѓународна финансиска институција, кога договорот е целосно финансиран од меѓународната организација или меѓународната финансиска институција. Во случај кога договорот е во поголема мера кофинансиран од меѓународна организација или меѓународна финансиска институција, јавниот партнер и организацијата, односно институцијата се договараат кои правила ќе се користат;

з)јавно приватно партнерство каде јавниот партнер има обврска да доделува договори во согласност со меѓународни прописи за набавка предвидени од страна на меѓународна организација или меѓународна финансиска институција, каде што предметното јавно приватно партнерство е целосно финансиран од страна на таа организација односно институција. Во случајот на јавно приватно партнерство, кое во најголем дел е кофинансирано од страна на меѓународна организација или меѓународна финансиска институција, страните треба да се договорат за тоа кои постапки за набавки ќе се применуваат;

ѕ)јавно приватни партнерства во полето на одбраната и безбедноста, кои се управуваат според конкретни правила врз основа на меѓународен договор или аранжман односно до степенот до кој заштитата на основните и суштински  безбедносни интереси на државата не може да се гарантираат со наметнати мерки насочени кон заштитата на информации од доверлива природа кои приватниот партнер ги става на располагање во постапката за доделување на договор за воспоставување на јавно приватно партнерство, согласно овој закон;

и)јавно приватно партнерство за услуги за закуп, со користење на било какви финансиски средства, за земјиште, постоечки објекти или други недвижности или права поврзани со нив;

ј)јавно приватни партнерства во полето на арбитража и услуги на порамнување, како и за било која од следниве правни услуги: законско застапување на клиент од адвокат, арбитража односно порамнување кое се одржува во Република Северна Македонија, во трета земја или пред меѓународен субјект за арбитража  или порамнување или судски постапки пред судови, трибунали или јавни власти на земји членки или трети земји или пред меѓународни судови, трибунали или институции, услуги за потврдување на документи или потврдување на веродостојноста на документите, која што услуга треба да ја вршат нотарите;

к)јавно приватно партнерство во полето на финансиски услуги во врска со издавање, продажба, купување или пренесување на хартии од вредност односно други финансиски инструменти, услуги на централната банка, кредити, без оглед дали се поврзани со  издавање, продажба, купување или пренесување на хартии од вредност односно други финансиски инструменти;

л)јавно приватно партнерство во полето на цивилната одбрана, цивилната заштита и услугите за спречување на опасности кои што услуги ги вршат непрофитабилни организации или здруженија;

љ)јавно приватни партнерства во полето на услуги поврзани со политички кампањи;

м)јавно приватно партнерство во полето на услуги за организирање на игри на среќа кои се опфатени со ознака ОПЈН/CPV 92351100-7 кое  се доделува  врз основа на посебно или исклучиво право; 
н)јавно приватно партнерство чија главна цел е овозможување на јавниот партнер да обезбеди односно да експлоатира јавни комуникациски мрежи односно да обезбеди на јавноста една или повеќе комуникациски услуги.

(2) Овој закон нема да се применува за јавно приватните партнерства доделени за:

(а)
обезбедување  и работење на фиксни мрежи чија цел е обезбедување на услуги на јавноста во врска со производство, пренос и дистрибуција на вода за пиење;

(б)
снабдување на таквите мрежи со вода за пиење

(3) Овој закон нема да се применува за јавно приватни партнерства поврзани со еден или со двата подолу наведени предмети кога се поврзани со некоја од активностите наведени во ставот 2 на овој член:
(а)
проекти на хидраулично инженерство, наводнување или одводнување на земјишни површини, под услов количината на водата која што се користи за снабдување со вода за пиење претставува повеќе од 20% од вкупниот волумен на вода ставен на располагање на таквите проекти односно инсталациите за наводнување или одводнување или

(б)
пречистување и одведување на отпадни води.

(4) За сите прашања поврзани со исклучоците за примена на законот кои не се уредени со овој закон  ќе се применуваат соодветните одредби на Законот за јавните набавки.
Член 12
Право на сопственост
(1)Објектите изградени според јавно приватно партнерство, вклучувајќи ги и додатоците и подобрувањата се сопственост на јавниот партнер. 

(2) Условите под кои ќе се регулира правото да  гради од ставот 1 на овој член,  јавниот партнер треба да ги  предвиди во тендерската документација и во договорот за воспоставување на јавно приватно партнерство.

(3)Кога договорот за воспоставување на јавно приватното партнерство престанал, приватниот партнер е должен  на јавниот партнер да му ги врати, односно пренесе во сопственост објектите изградени со јавно приватното партнерство, без оглед дали истите биле целосно или делумно изградени, реконструирани, конзервирани, опремени или подобрени од страна на приватниот партнер, под услови и на начин утврдени со договорот за воспоставување на јавно приватно партнерство, доколку  поинаку не е предвидено.                                                                   

(4)Сите прашања, вклучително и условите поврзани со сопственичките права, како и потребните стандарди за квалитет се предмет на анализа на физибилити судијата за оправданост на доделувањето на договорот за воспоставување на јавно приватно партнерство и истите треба да се предвидени во тендерската документација, како и во самиот договор. 
Член 13
Прибавување на податоци од катастарот на недвижности

Јавниот партнер по електронски пат прибавува податоци од катастарот на недвижности за постапката за доделување на договор за воспоставување на јавно приватно партнерство.

Член 14
Запишување во јавната книга за запишување на правата на недвижностите

Јавниот партнер е должен договорот за јавно приватно партнерство и сите други акти кои содржат било каков  правен основ врз основа на кој се врши запишување/прибележување во катастарот на недвижностите, а се донесени во врска со спроведување на постапката за доделување на договор за воспоставување на јавно приватно партнерство, заедно со пријавите за запишување по електронски пат да ги достави до Агенцијата за катастар на недвижности.

Член 15
Недозволено извршување на дејност 

(1)Не е дозволено извршување на дејност без доделување на договор за воспоставување на јавно приватно партнерство, за кои согласно овој закон и посебните закони е пропишано да се додели  договор за воспоставување на јавно приватно партнерство .

(2)Не е дозволено приватниот партнер при реализацијата на договорот за воспоставување на јавно приватно партнерство  во  извршување на дејноста предмет на договорот да презема активности кои не се предвидени во договорот, а со кои ги преминува овластувањата кои произлегуваат од договорот за воспоставување на јавно приватно партнерство, вклучувајќи секоја форма на самоволно проширување на овластувањата пропишани во договорот.  
(3)Не е дозволено  извршување на било каква дејност која директно или индиректно е во насока на незаконско искористување на предметот на јавно приватно партнерство, вклучувајќи го и искористувањето на добрата стекнати со незаконско искористување на предметот на јавно приватно партнерство за извршување на други дејности и/или за стекнување на материјална корист. 
Член 16
Друштво за посебна намена
(1) Друштво за посебна намена може да учествува единствено во реализација на јавно приватно партнерство  заради која е основано.

(2)Кога приватниот партнер основа друштво за посебна намена (ДПН), јавниот партнер договорот за воспоставување на јавно приватно партнерство  го склучува со друштвото за посебна намена.
(3)Јавниот партнер со одлуката за започнување на постапката и во тендерската документација може да определи  правното лице или конзорциумот кој е избран за најповолен понудувач да основа правно лице со седиште во Република Северна Македонија, кое како приватен партнер  ќе го склучи  договорот за воспоставување на јавно приватно партнерство.

(4) Во случајот од ставот 3 на овој член во тендерската документација се определува формата на правното лице, висината на капиталот, обврските на најповолниот понудувач во врска со неговото основање, како и други односи меѓу најповолниот понудувач, правното лице – приватен партнер  и јавниот партнер.

(5) Во случај на институционално јавно приватно партнерство (ИЈПП) во тендерската документација се определува формата на правното лице, соодносот на висината на капиталот, соодносот на обврските на најповолниот понудувач и јавниот партнер во врска со неговото основање, како и другите односи кои произлегуваат од основањето на правното лице согласно Законот за трговските друштва.
(6) Во случај  од ставот 5 на овој член, нацрт договорот за основање на друштвото  за посебна намена е составен дел на тендерската документација. Во нацрт договорот ќе бидат уредени соодветните права и обврски на секој партнер во друштвото за посебна намена, а особено, нивото на јавно учество во содружничкиот капитал на друштвото за проектот и очекуваниот износ на јавно финансирање односно друг вид на јавна поддршка (како што се гаранциите).

Член 17
Примена на закони
(1) Одредбите од Законот за јавните набавки ќе се применуваат на постапките за доделување на договорите за  за воспоставување на јавното приватно партнерство, кои не се концесија, како и на постапката за доделување на договор за воспоставување на јавно приватно партнерство кои се остваруваат како концесија за јавна услуга со мала вредност под посебно дефинирани  услови согласно овој закон.  

(2) Одредбите од ГЛАВА III од овој закон
 се применуваат за  доделувањето на договорите за воспоставување на јавно приватно партнерство кои  се концесија, со исклучок на договорите за воспоставување на јавно приватно партнерство кои се остваруваат како концесија за јавна услуга со мала вредност кои се доделуваат под посебно дефинирани  услови согласно овој закон.   
(3) На постапката за доделување на договорите за воспоставување на јавно приватно партнерство кои се концесија од ставот 2 на овој член, соодветно ќе се применуваат одредбите од Законот за јавните набавки кои се однесуваат на отворена постапка, ограничена постапка, конкурентен дијалог, постапка со преговарање со објавување  оглас  и постапка со преговарање без објавување  оглас. 

 (4) Одредбите на овој закон се применуваат и во случај  на доделување на институционално јавно приватно партнерство (ИЈПП), а примената ќе зависи од тоа дали договорот за воспоставување на јавно приватно партнерство кој треба да се додели е концесија или не е концесија. Во случај на  ИЈПП постапката за  избор на најповолен понудувач се однесува на избор на приватен партнер во друштвото кое заеднички ќе се основа  со  намена за реализација на конкретниот проект за јавно приватно партнерство.
ГЛАВА II
ПОДГОТОВКА И СПРОВЕДУВАЊЕ НА ПРОЕКТИ ЗА ЈАВНО ПРИВАТНО ПАРТНЕРСТВО 
Член 18
Подготовка на проекти за јавно приватно партнерство
(1)Подготовката на проекти за јавно приватно партнерство независно од вредноста на проектот ги содржат сите активности кои претходат на започнување на постапката за доделување на договор за воспоставување на јавно приватно партнерство.
(2)Јавниот партнер подготвителните активности за проектите за јавно приватно партнерство ги спроведува во согласност со одредбите од овој закон и други прописи во зависност од видот и предметот на  јавно приватно партнерство.
(3)Подготвителните активности  се состојат од следните фази:
- изработка на Белешка за концепт на проекти за јавни инвестиции  (БКПЈИ) 

-изработка на Информација за намерата за спроведување на проект за јавно приватно партнерство

-изработка на Физибилити студија за оправданост на јавно приватно партнерство;
(4)Јавниот партнер нема да започне постапката за доделување на договор за воспоставување на јавно приватно партнерство доколку во врска со предметот на јавно приватно партнерство течат управни или судски постапки или доколку постојат нерешени имотно правни односи во врска со предметот на јавно приватно партнерство.
(5)По исклучок од ставот 4 на овој член, јавниот партнер може да започне  постапка за доделување на договор за воспоставување на јавно приватно партнерство, доколку со оглед на околностите на случајот, оцени дека побарувањата од трети лица кои полагаат право на предметот на јавно приватно партнерство не можат  или нема да влијаат суштински  на остварувањето на правата од  јавно приватно партнерство.
Член 19
Белешка за концепт на проекти за јавни инвестиции  (БКПЈИ) 

(1)Во фазата на подготовка на проектна инвестиција (ПИМА) јавниот партнер  изготвува Белешката за концепт на проекти за јавни инвестиции  (БКПЈИ). Со цел изготвување на БКПЈИ јавниот партнер врши претходна анализа и идентификување на основните елементи и карактеристики  на  потенцијалниот проект  за реализација на конкретната инвестиција со која соодветно треба да се задоволи идентификуваниот јавен интерес.
(2)Белешка за концепт на проекти за јавни инвестиции (БКПЈИ)  треба задолжително да ги содржи спецификите (посебностите) на  проектот за јавни инвестиции, потребите кои проектот ќе ги задоволува, споредбен приказ на алтернативните сценарија и решенија за задоволување на тие потреби, како и сите други прелиминарни информации , а особено:

· социоекономски предности

· прелиминарна анализа на трошоци и придобивки

· прелиминарна проценка на поврзаните ризици и потенцијалните надворешни фактори

· усогласеноста со националните и/или локалните развојни планови

· согледување дали проектот е одржлив како јавно приватно партнерство и може да привлече приватно финансирање. 
(3)Белешката за концепт на проекти за јавни инвестиции од став 1 на овој член треба да ги содржи сите информации кои ќе  му овозможат на јавниот партер  да го избере  моделот на јавно приватно партнерство за реализација на конкретната  инвестицијата споредбено со предложените алтернативни решенија во истата како најсоодветен за задоволување на идентификуваната јавна потреба
(4) Белешката за концепт на проекти за јавни инвестиции се изготвува во рамки на процесот на јавни инвестиции и во согласност со политиките за јавни финансии, во насока на  селектирање на проектот според неговиот приоритет заради продолжување со фазата на изготвување на физибилити студија за оправданост на јавно приватно партнерство.
 (5)Доколку претходната анализа и идентификација на проекти за јавни инвестиции во БКПЈИ покаже дека јавно приватно партнерство е  потенцијално соодветен  модел за реализација на конкретната инвестиција, јавниот партнер, независно од  вредноста на проектот е должен да побара  согласност  за реализација на проектот со јавно приватно партнерство од Министерството за економија и Министерството за финасии. 
(6)Само во случај  јавниот партнер да ја добие согласноста
 од ставот 5 на овој член, може да продолжи со наредната фаза од подготовителните активности за проектот за јавно приватно партнерство, односно да започне со изготвување на Физибилити студијата за оправданост на јавното приватно партнерство. 
Член 20
Доставување на Информација за намерата за спроведување на проект за јавно приватно партнерство
(1)Доколку јавниот партнер добие согласност од Министерството за економија за продолжување на подготвителните активности за проектот за јавно приватно партнерство, пред да пристапи кон изготвување на Физибилити студија за оправданост на јавно приватно партнерство, до Министерството за економија доставува Информација за намерата за спроведување на проект за јавно приватно партнерство.

(2)Министерството за економија ја објавува Информацијата
 од ставот 1 на овој член во Единствениот електронски систем за јавно приватно партнерство,со цел запознавање на пазарот за потенцијалниот проект за јавно приватно партнерство.
(3)Формата и содржината на Информација за намерата за спроведување на проект за јавно приватно партнерство ја пропишува министерот за економија.

Член 21
Избор на советник

(1)Јавниот партнер може да ангажира советник за давање на стручна помош во сите фази на подготовка и спроведување на проектите за јавно приватно партнерство, која особено вклучува изготвување на Белешката за концепт на проекти за јавни инвестиции (БКПЈИ), изготвување на  физибилити студија за оправданост на јавно приватно партнерство, изготвување на документација за доделување на договорот за воспоставување на јавно приватно партнерство, како и во процесот на преговарање и договарање на проектот за јавно приватно партнерство.
(2)Советникот од ставот 1 на овој член за давање на стручна помош и за својата работа одговара согласно општите прописи за одговорност, правилата на струката и одредбите на договорот склучен со јавниот партнер со кој е ангажиран како советник.

(3)Советникот од ставот 1 на овој член не може во истиот проект за јавно приватно партнерство да биде советник и на јавниот партнер и советник на приватниот партнер кој учествува во постапката за доделување на договор за воспоставување на јавно приватно партнерство.

Член 22
Физибилити студија за оправданост на  јавно приватно партнерство

(1)Јавниот партнер изготвува Физибилити студијата за оправданост на јавно приватно партнерство која што е фаза од подготвителните активности пред започнувањето на постапката за доделување на договор за воспоставување на јавно приватно партнерство,.

(2) При изготвување на студијата од ставот 1 на овој член  посебно треба да се има во предвид јавниот интерес, влијанието врз животната средина, заштита на природата и културата, финансиските ефекти на јавното приватно партнерство на буџетот на Република Северна Македонија, односно буџетот на општините и Градот Скопје, како и усогласеност на физибилити студијата со економските развојни планови и плановите  од членот 73 на овој закон.
Член 23
Содржина  на Физибилити студија за оправданост на  јавно приватно партнерство

(1) Физибилити студија за оправданост на  јавно приватно партнерство треба да го оправда доделувањето на договорот за воспоставување на јавно приватно партнерство вклучувајќи:

· проценка на влијанието врз животната средина и социоекономското влијание на проектот, а која проценка ќе покаже дека проектот е во интерес за граѓаните
· анализа на трошоци и придобивки, која ќе покаже дека придобивките се поголеми од трошоците

· проценка на природата и видот  на договорот кој донесува најголема вредност за вложените пари и кој треба да се склучи за спроведување на проектот.  

(2) Критериумите кои треба да се испитаат и проверат и да се задоволат преку спроведување на физибилити студијата за оправданост на јавно приватно партнерство треба најмалку да ги содржат  следниве работи:

а.
социоекономски придобивки и придобивки за јавните услуги, степенот на потребата од истиот и побарувачката за проектот;

б.  усогласување со пошироките секторски цели и стратегии;

в.
комерцијална и финансиска издржаност;

г.
техничка исплатливост и силни страни (вклучувајќи и временски распоред за спроведување); 

д.
правна, регулаторна и институционална издржаност; 

ѓ
одржливост на животната средина и социјалните аспекти, како и управување со влијанијата;

е.
економска оправданост утврдена со соодветна проценка на придобивките и трошоците, вклучувајќи, каде што е соодветно и дистрибутивна анализа

ж.
достапност до корисниците (вклучувајќи ги  и ранливите групи)

з.
Буџет, прифатливост на фискалните влијанија

ѕ.
Соодветно алоцирање на ризиците

и.
Профил на стимулации (ако е потребно)

ј.
Потреба и обем за било какви предвидени плаќања, финансирање, гаранции и друг вид на поддршка од јавниот сектор;

к.
Економичност и вредност за парите од спроведување на проектот врз основа на јавно приватно партнерство во споредба со другите видови на набавка;
л.           Опис на локација на јавно приватно партнерство 

љ.          Идентификација на ризици

м.
Други соодветни критериуми


(3) Доколку физибилити студијата утврди, дека јавното приватно  партнерство е формата на договорот која претставува најповолна вредност за вложените пари во споредба со традиционалната јавна набавка
, тогаш физибилити студијата терба да содржи и дополнителна анализа, конкретна за јавното приватно партнерство, со која ќе се утврди:

· дали проектот може да привлече доволно јавно финансирање

· дали проектот е финансиски одржлив за засегнатиот јавен субјект
· која е формата на јавно приватно партнерство која најмногу одговара за дадената цел.
(4)Кај договорите за воспоставување на јавно приватно партнерство од мала вредност јавниот партнер може да изготви поедноставена физибилити студија за оправданост на јавно приватно партнерство, односно анализа која соодветно ќе ги покрие основните елементи на физибилити студијата за оправданост на јавно приватно партнерство од ставот 2 на овој член, во поедноставена  постапка согласно одредбите на овој закон. 

(5) Владата на Република Северна Македонија 
подетално ја пропишува формата и содржината на физибилити студијата за оправданост на јавно приватно партнерство и поедноставената физибилити студија за оправданост на јавно приватно партнерство од мала вредност. 
Член 24
Процена на вредноста на договорот за воспоставување на  јавно приватно партнерство

(1) Јавниот партнер пред да ја започне постапката за доделување на договор за воспоставување на јавно приватно партнерство ја утврдува реалната проценета вредност на договорот за воспоставување на јавно приватно партнерство како вкупна вредност на предметот на јавно приватно партнерство изразена во денари без пресметан данок на додадена вредност, вклучувајќи ги сите претпоставки за измена на договорот за јавно приватно партнерство и максималните вредности кои произлегуваат од измената на истиот.
(2) Проценетата вредност на договорот за воспоставување на јавно приватно партнерство се пресметува како проценет вкупен приход на приватниот партнер, без пресметан данок на додадена вредност, кој би го остварил во текот на траењето на договорот, со оглед на работите и услугите кои се предмет на договорот за воспоставување на јавно приватно партнерство, како и за резервите кои се поврзани со тие работи и услуги. 
(3) Проценетата вредност на договорот за воспоставување на јавно приватно партнерство се пресметува со објективни методи утврдени во тендерската документација во согласност  со посебните закони и врз основа на податоците од физибилити студијата за оправданост на јавно приватното партнерство, соодветно на  формата на јавно приватно партнерство.
(4) Доколку јавниот партнер предвидува награди или исплати на идниот приватен партнер во согласност со посебен закон, истите треба да се земат во предвид при пресметувањето на проценетата вредност на  јавно приватно партнерство.

(5) При пресметување на проценетата вредност на јавно приватно партнерство,  јавниот партнер, го зема предвид, особено, следното:
 (а) вредноста на секоја можна опција и секое продолжување на траењето на  јавно приватно партнерство;
 (б) приходи од надоместоци и казни платени од корисниците на работите или услугите, различни од оние собрани во име на јавниот партнер; 
(в) плаќања или какви било финансиски предности во каква и да е форма кои  јавниот партнер или друг јавен орган ги доделува на приватниот партнер, вклучувајќи компензација за усогласување со обврска за јавна услуга и субвенционирање на јавни инвестиции; 
(г) вредноста на грантовите или какви било други финансиски предности во каква и да е форма, обезбедени од трети лица за спроведување на јавно приватно партнерство; 
(д) приходи од продажба на било каков имот кој е предмет на јавно приватно партнерство; 
(ѓ) вредноста на сите добра и услуги, ставени на располагање на  приватниот партнер, под услов дека се потребни за извршување на работите или обезбедување на услугите; 
(е) какви било награди или плаќања за кандидатите или понудувачите.
(6) Изборот на методот за пресметување на проценетата вредност на јавното приватно партнерство не се врши со цел нејзино исклучување од полето на примена на овој закон. Договорот за воспоставување на јавно приватно партнерство не може да се дели на делови со цел да не припаѓа во полето на примена на овој закон, освен ако тоа е оправдано од објективни причини.
(7) Кога некоја предложена работа или услуга може да доведе до доделување на договор за воспоставување на јавно приватно партнерство во форма на посебни делови, се зема предвид вкупната проценета вредност на сите посебни делови. 
(8) Кога вкупната вредност на деловите е еднаква или ја  надминува вредноста на договорот утврдена во членот 6 од овој закон, овој закон се применува на доделувањето на секој дел.
(9) Доколку во текот на постапката за доделување на договор за воспоставување на јавно приватно партнерство, а пред донесување на одлуката за доделување на договор за воспоставување на  јавно приватно партнерство се утврди дека проценетата вредност на договорот за воспоставување на  јавно приватно партнерство е за 20% 
повисока од неговата проценета вредност пред отпочнување на постапката за доделување на тој договор за воспоставување на јавно приватно партнерство, релевантна ќе биде  проценетата вредност во времето на доделување на договорот за воспоставување на јавно приватно партнерство.
(10)За специфични прашања и разликите поврзани со  процена на вредноста на договорот за воспоставување на јавно приватно партнерство кои не се концесија  се применуваат одредбите од членот 39 на Законот за јавните набавки.

Член 25
Предлагање и одобрување на предлог проект за јавно приватно партнерство

(1) Јавниот партнер по спроведување на подготвителните активности за доделување на договор за воспоставување на јавно приватно партнерство од членот 18 на овој закон, независно од вредноста на предложениот проект задолжително го доставува на одобрување до Министерството за економија.

(2) Предлог проектот мора да содржи физибилити студија за оправданост на доделување на договор за воспоставување на јавно приватно партнерство. 
(3) Ако предлог проектот е нецелосен
, Министерството за економија со заклучок ќе го задолжи јавниот партнер во рок од 15 дена, односно 30 дена  за посложени проекти, да ги отстрани утврдените  недостатоци, и ќе му укаже на јавниот партнер правните последици за непостапување за отстранување на недостатоците во утврдениот рок.

(4) Ако јавниот партнер во рокот од ставот 3 на овој член  не ги отстрани утврдените недостатоци, Министерството за економија со решение
 ќе го одбие проектот.

(5) Во постапката за одобрување на проектот Министерството за економија утврдува дали се исполнети основните и останати критериуми за одобрување  на предложениот проект за јавно приватно партнерство.

(6) Како основни критериуми согласно кои ќе може да се издаде позитивно одобрение  на предложениот проект за јавно приватно партнерство се следните:

-предлог проектот за јавно приватно партнерство е во согласност со дефиницијата за јавно приватно партнерство согласно овој закон;
-јавниот партнер е органот надлежен за предлагање на проектот во согласност со дефиницијата за јавен партнер согласно овој закон;
-физибилити студијата содржи позитивни показатели за оправданоста на проектот од економски, финансиски, технички и правен аспект;
-Рокот на договорот е во согласност со одредбите на овој закон.
(7) Како останати критериуми согласно кои ќе може да се издаде позитивно одобрение  на предложениот проект за јавно приватно партнерство се следните:

-предлог проектот е во согласност со важечката документација за просторно и урбанистичко планирање за подрачјето за кое проектот има намера да се реализира;

-решени се имотно правните односи на недвижноста потребна за спроведување на проектот за јавно приватно партнерство;
-надоместокот и приходите од   извршување на комерцијални активности, ако се предвидуваат, се доволни за намирување на вкупните животни трошоци и издатоци во договорениот период, како што е искажано во физибилити студијата за оправданост на јавно приватно партнерство. 

(8) Министерството за економија го одобрува предлог проектот за јавно приватно партнерство за кој ќе оцени дека ги исполнува критериумите за одобрување, по претходно прибавена согласност на Министерството за финансии. 
(9) Министерството за финансии има обврска, во рок од 30 дена од денот на приемот да се произнесе по  предлог проектот за јавно приватно партнерство.
(10) Министерството за економија  го издава одобрението за проектот за јавно приватно партнерство во рок од 15 дена од денот на приемот на претходната согласноста на  Министерството за финансии.

(11) Податоците
 за секој одобрен проект за јавно приватно партнерство Министерството за економија ги објавува во Единствениот електронски систем за јавно приватно партнерство.

(12) Ако Министерството за економија оцени дека предлог проектот за јавно приватно партнерство не ги исполнува критериумите за одобрување на предлог проектот, како и во случај кога Министерството за финансии нема да издаде  претходна согласност за предлог проектот за јавното приватно партнерство, ќе донесе решение со кое се  одбива  предлог проектот за јавно приватно партнерство. 

(13)Против решението од ставот 12
 на овој член е дозволено поведување на управен спор пред надлежниот Управен суд.

Член 26
Претходна согласност на Министерство за финансии

(1) По приемот на барањето за одобрување на предлог проектот за јавно приватно партнерство, Министерството за економија без одлагање предлог проектот го доставува  на претходна согласност  до Министерството за финансии.

(2) Министерството за финансии претходната согласноста на предложениот проект за јавно приватно партнерство ја дава во однос на соодветноста на предвидените финансиски обврски на јавниот партнер кои произлегуваат од проектот
 со оние предвидени со Буџетот, како и во однос на непосредните и посредните финансиските придобивки и ризици на проектот.

(3) Финансиските придобивки и ризици на проектот ги  подразбира сите потенцијални случаеви  кои можат да имаат негативно влијание на финансиската положба на јавниот партнер.

(4) Министерството за финансии претходната согласност ја доставува до Министерството за економија во рок од 30 дена од денот на приемот на предлог проектот за јавно приватно партнерство.

(5) Министерството за финансии пред да ја издаде претходната согласност на предлог проектот за јавно приватно партнерство може да побара од јавниот партнер да изврши изменување или дополнување на документацијата на предлог проектот за јавно приватно партнерство, во кој случај рокот од 30 дена почнува да тече од денот на доставувањето на бараната измена или дополнување на предлог проектот за јавно приватно партнерство од страна на јавниот партнер, а и во случај кога измената и/или дополнувањето на документацијата на предложениот проект за јавно приватно партнерство ја бара Министерството за економија и ја достави до Министерството за финансии.  

Член 27
Измени и/или дополнувања на одобрениот проект за јавно приватно партнерство

(1) Јавниот партнер е должен да го извести Министерството за економија за сите измени и/или дополнувања кои ќе настанат во врска со одобрениот проект за јавно приватно партнерство.

(2) Во случај на дознавање и констатирање на суштински измени во однос на одобрениот проект за јавно приватно партнерство, Министерството за економија ќе го поништи издаденото одобрение на проектот.

(3) Ништовен е секој договор за јавно приватно партнерство кој е склучен по настанување на суштински измени во однос на одобрениот проект за јавно приватно партнерство од страна на Министерството за економија.

(4) Суштински измени и/или дополнувања во однос на одобрениот проект за јавно приватно партнерство се промените со кои се менува:

-целта и предметот на одобрениот проект за јавно приватно партнерство

-вршењето на комерцијалните активности во сооднос со интересите на проектот за јавно приватно партнерство 
- поделбата  на ризикот е неусогласен со промената  на надоместокот и/или

-предвидениот рок за реализација на договорот согласно проектот за јавно приватно партнерство. 

Член 28
Статус на проект за јавно приватно партнерство

(1) Статус на проект за јавно приватно партнерство се стекнува по издавање на  одобрение од страна на Министерството за економија  согласно со овој закон.

 (2) Ако јавниот партнер во рок од една година од денот на стекнување на  статус на проект за јавно приватно партнерство не започне постапка за доделување на договор за воспоставување на јавно приватно партнерство, одобрението на Министерството за економија престанува да важи, во кој случај јавниот партнер треба да отпочне нова постапка за одобрување на  предлог проектот за јавно приватно партнерство.

Член 29
Соработка помеѓу Министерството за економија и јавниот партнер

(1) Со цел решавање на одредени прашања во областа на јавно приватно партнерство јавниот партнер соработува со Министерството за економија.

(2) Соработката  од ставот 1 на овој член се состои во меѓусебна комуникација на јавните партнери со Министерството за економија како надлежен орган за спроведување на  политиката за јавно приватно партнерство.
Член 30
Одлука за започнување на постапка

(1) За започнување на постапка за доделување на договор за воспоставување на јавно приватно партнерство, јавниот партнер донесува одлука за започнување на постапката за доделување на договор за воспоставување на јавно приватно партнерство.

(2) Одлуката  од став 1 на овој член  јавниот партнер може да ја донесе доколку  проектот за јавно приватно партнерство  е одобрен од  Министерството за економија, по претходна согласност на Министерството за финансии. 

(3) Кога  јавен партнер е Република Северна Македонија одлуката од став 1 на овој член ја донесува Владата на Република Северна Македонија, по предлог на министерот надлежен за областа во која се доделува јавно приватно партнерство.

(4) Кога јавен партнер е општината, градот Скопје или општината во градот Скопје
, одлуката од ставот 1 на овој член ја донесува советот на општината, советот на градот Скопје или советот на општината во градот Скопје, по предлог на градоначалникот на општината, градоначалникот на градот Скопје или  градоначалникот на општината во градот Скопје.

(5) Кога јавен партнер е правно лице од членот 3 став 1 алинеи 3, 4, 5, 6 и 7 на овој закон, одлуката од ставот 1 на овој член ја донесува органот на управување, а на истата согласност дава основачот.
Член 31
Содржина на одлуката за започнување на постапка

(1) Одлуката за започнување на постапка за доделување на договор за воспоставување на јавно приватно партнерство задолжително треба да ги содржи следниве информации и компоненти
:

а. опис на јавната инфраструктура и/или јавните услуги кои се предмет на јавно приватно партнерствго;

б.
целите за одржливост на проектот, потребите кои треба да се задоволат, резиме на очекуваните јавни придобивки и јавни добра, како и негативните влијание врз животната средина и социјалните аспекти (вклучувајќи и климатски промени и човекови права) и други ризици на предложениот план за управување;

в.
Главните комерцијални, финансиски и економски карактеристики и својства на договорот за воспоставување на  јавно приватно партнерство;

г.
Предвидениот (приближен) износ и природата на приватното финансирање кое се очекува дека ќе се користи; 

д.
Предвидениот (приближен) износ и природата на јавното финансирање односно друг вид на јавна поддршка (како што се гаранции) кое се очекува дека ќе се користи и неговата природа;

ѓ
Постапките кои треба да се користат за избор на приватен партнер и нивната предвидена динамика. 

е.
Други работи за  кои јавниот партнер смета дека се од значење за постапката за доделување на договор за воспоставување на јавно приватно партнерство.
(2) Одлуката за започнување на постапката за доделување на договорите за воспоставување на јавно приватно партнерство пропишани со овој закон  задолжително се објавува на Единствениот електронски систем за јавно приватно партнерство и во Службен весник на Република Северна Македонија. 

Член 32
Комисија за доделување на договор за воспоставување на јавно приватно партнерство
(1) Постапката за доделување на договор за воспоставување на јавно приватно партнерство ја спроведува Комисија за доделување на договор за воспоставување на јавно приватно партнерство (Во натамошниот текст:Комисија), формирана од страна на Владата на Република Северна Македонија на предлог на министерот надлежен за областа за која се доделува договорот или од страна на градоначалникот на општината, градоначалникот на градот Скопје или градоначалникот на општината во градот Скопје, или од страна на органот на управување кај правните лица од членот 3 став 1 алинеи 3, 4, 5, 6 и 7 на овој закон.
(2) Комисијата од став 1 на овој член се состои од претседател и најмалку четири члена и нивни заменици од областа на економијата, правото и техничките науки
 и други релевантни области, во зависност од предметот на договорот. Во работата на Комисијата може да учествуваат и надворешни стручни лица, без право на глас .

(3) Членови на Комисијата не можат да бидат лица кои:

- се во брачна врска, роднинска врска до второ колено или се поврзани со посвојување или старателство со понудувачот или кандидатот, со неговиот/нејзиниот законски полномошник, а во случаите кога понудувачот или кандидатот е правен субјект со членови на неговите управни, надзорни или други органи;

- во текот на последните три години биле вработени или биле членови на органите на управување или органите на надзор на понудувачот или кандидатот;

- се во друг законски однос со понудувачот или кандидатот;

- се осудени заради финанскиски престап, измама или корупција.

(4) Најмалку еден член на комисијата треба да поседува важечки сертификат во областа на јавните набавки.

(5) Кај  договорот за воспоставување на јавно приватно партнерство со проценета вредност еднаква или  помала од вредноста на договорот утврдена во членот 6 на овој закон, а во случај на повеќе договори за воспоставување на јавно приватно партнерство кои имаат ист или сличен предмет на јавно приватно партнерство, јавниот партнер може да формира една заедничка комисија  за доделување на сите договори за воспоставување на јавно приватно партнерство, со тоа што комисијата во своето работење ќе ги земе во предвид посебностите и карактеристиките  на секој договор за воспоставување на јавно приватно партнерство поединечно.  
(6) Комисијата на седниците работи во полн состав и одлуките ги донесува со мнозинство на гласови.
Член  33
Надлежност на Комисијата за доделување на договор за воспоставување на јавно приватно партнерство
(1) Комисијата ги врши следните работи:

-соработка со јавниот партнер при изработка на студијата за оправданост на јавно приватно партнерство;
- подготвува тендерска документација, вклучувајќи го и нацрт договорот;
- ги определува критериумите за доделување на договорот;

- организира прием на пријавите за учество и понудите;          
- ја утврдува способноста на кандидатите и определува кандидати кои имаат право да го продолжат учеството во постапката;

- ја утврдува способноста на понудувачите;

- дава појаснувања и доставува дополнителни информации и документи;

- ги разгледува и оценува понудите и врши рангирање на понудувачите со предлог за прворангираниот да биде избран;

- изготвува записник и извештај за евалуација на понудите; 

-дава предлог за доделување на договорот за воспоставување на јавно приватно партнерство или предлог за поништување на постапката;
- ги врши сите други работи потребни за спроведување на постапката.

(2) Надлежноста на Комисијата престанува со склучување на договорот за воспоставување на јавно приватно партнерство односно со поништување на         постапката за доделување на договор за воспоставување на јавно приватно партнерство.
Член  34
Спречување на судир на интереси

(1) За спречување на судир на интересите во постапките за доделување на договор за воспоставување на јавно приватно партнерство соодветно се применуваат одредбите од Законот за спречување судир на интереси.

(2) Во постапката за доделување на договор за воспоставување на јавно приватно партнерство, претседателот, заменикот на претседателот, членовите и замениците на членовите на комисијата за доделување на договор за воспоставување на јавно приватно партнерство, како и одговорното лице потпишуваат изјава за непостоење судир на интереси која претставува дел од досието од спроведена постапка.

(3) Во случај на постоење на судир на интереси кај претседателот, неговиот заменик, членовите и нивните заменици во комисијата за доделување на договор за воспоставување на јавно приватно партнерство, истите се повлекуваат од работа на комисијата и се заменуваат со други лица.

(4) Во случај на постоење на судир на интереси кај одговорното лице на јавниот партнер, истото со посебно решение овластува друго лице од редот на функционерите да ги донесе соодветните одлуки и да го потпише договорот.
Член 35
Одлука за избор на најповолна понуда и Одлука за поништување на постапката за доделување на договор

(1) Јавниот партнер е должен да донесе одлука за избор на најповолна понуда или одлука за поништување на постапката за доделување на  договор за воспоставување на јавно приватно партнерство во рок од 30 дена, сметајќи од денот определен како краен рок за поднесување на понудите. 

(2) Кога јавен партнер е Република Северна Македонија одлуката од ставот 1 на овој член ја донесува Владата на Република Северна Македонија по предлог на министерот надлежен за областа во која се доделува јавно приватно партнерство.

(3) Кога јавен партнер е општината, градот Скопје или општината во градот Скопје, одлуката од ставот 1 на овој член ја донесува советот на општината, советот на градот Скопје или советот на општината во градот Скопје по предлог на градоначалникот на општината, градоначалникот на градот Скопје или градоначалникот на општината во градот Скопје.
 (4) Кога јавен партнер е правно лице од членот 3 став 1 алинеи 3, 4, 5, 6 и 7 на овој закон, одлуката од ставот 1 на овој член ја донесува органот на управување, а на истата согласност дава основачот.       
ГЛАВА III
ПОСТАПКА ЗА ДОДЕЛУВАЊЕ НА ДОГОВОР ЗА ВОСПОСТАВУВАЊЕ НА ЈАВНО ПРИВАТНО ПАРТНЕРСТВО  КАКО КОНЦЕСИЈА 
Член 36
Општи одредби

(1) На постапката за доделување на договор за воспоставување на јавно приватно партнерство кој  се остваруваат како концесија за работа независно од вредноста на договорот, како и на договорите за воспоставување на јавно приватно партнерство кои се остваруваат како концесија за услуга со проценета вредност еднаква или поголема од вредностa  утврден во член 6 од овој закон се применува Глава III од овој закон (во понатамошниот текст:договор за воспоставување на јавно приватно партнерство како концесија). 
(2)Постапката за доделување на договор за воспоставување на јавно приватно партнерство од ставот 1 на овој член започнува со  денот на објавување на  огласот  за доделување на договорот за воспоставување на јавно приватно партнерство во Единствениот електронски систем за јавно приватно партнерство, односно со испраќање на поканата за доставување на понуда кај постапката со преговарање без објавување на оглас, а завршува кога одлуката за доделување на договорот за воспоставување на јавно приватно партнерство или одлуката за поништување на постапката за доделување на договорот за воспоставување на јавно приватно партнерство ќе стане конечна. Огласот во рок од три работни дена од денот на објавувањето во Единствениот електронски систем за јавно приватно партнерство, јавниот партнер го доставува за објавување во Службеното гласило на Европската унија. 
(3) За сите прашања кои не се уредени со овој закон  во однос на постапката за доделување на договорите за воспоставување на јавно приватно партнерство од ставот 1 на овој член соодветно се применуваат одредбите од Законот за јавните набавки.

Член 37
Услуги за истражување и развој

Овој закон се применува само за доделување на договор за воспоставување на јавно приватно партнерство кој се остварува како   концесија за услуги за истражување и развој кои се опфатени со ОПЈН/CPV 73000000-2 до 73120000-9, 733.300.000-5, 73420000-2 и 73430000-5, доколку кумулативно  се исполнети следните услови:

- корист има само јавниот партнер за негова  употреба при извршување на своите активности 

- јавниот партнер во  целост плаќа за  дадената услуга.

Член 38
Тендерска документација

(1) Јавниот партнер ја  изготвува тендерската документација на македонски  јазик и кирилично писмо, и истата  се објавува заедно со огласот  за доделување на договор за воспоставување на јавно приватно партнерство од членот 40 на овој закон.
(2)Во постапката за доделување на договор за воспоставување на јавно приватно партнерство сите економски оператори под еднакви услови можат да ја преземат тендерската документација.

(12)Јавниот партнер овозможува неограничен, непосреден и бесплатен пристап до тендерската документација на секој заинтересиран  економски оператор со користење на електронски средства со директен и целосен пристап преку Единствениот електронски систем за јавно приватно партнерство,  истовремено со објавување на огласот за доделување на договор за воспоставување на јавно приватно партнерство како концесија и со доставување на поканата за доставување  на понуда. 

(4) Доколку од оправдани причини, а поради исклучително сигурносни и технички причини или поради деловни информации за кои е потребно голема заштита, не може да се овозможи неограничен, непосреден и бесплатен пристап на одредени документи од тендерската документација со електронски средства, јавниот партнер во огласот за доделување на договор за воспоставување на јавно приватно партнерство има обврска да наведе дека тие документи ќе се достават на друг начин освен по електронски пат и како и да наведе до кога  рокот за доставување на понуда ќе се продолжи.

(5) Најдоцна осмиот ден пред крајниот рок за доставување на понуди може да се поднесе барање за објаснување (прашање) и измена во врска со тендерската документација. Јавниот партнер е должен дополнителните информации  (одговорот на прашањето) во врска со тендерската документација да ги стави на располагање на сите субјекти кои доставиле пријава за учество или понудувачите кои учествуваат во постапката
 најдоцна шест дена пред истекот на рокот за поднесување на понуди.

(6) Доколку јавниот партнер во рокот за доставување на понуди ја измени  тендерската документација, должен е да ја направи достапна измената до сите заинтересирани економски оператори на ист начин и со исти електронски средства, како и основната тендерска документација, со што ќе им овозможи  на економските оператори да имаат на располагање  најмалку 15 дена од измената до доставување на понудите.  

Член 39
Содржина на тендерската документација

(1) Тендерската документација ги содржи сите потребни  информации кои на економскиот оператор ќе му  овозможат да ја изготви  пријавата за учество и / или понудата.

(2) Тендерската документација ги  содржи следните податоци:

1.општи податоци (назив и седиште на јавниот партнер, телефонски број, веб адреса, е-мејл адреса, лицето или службата задолжена за контакт, листа на економски оператори со кои јавниот партнер би имал конфликт на интереси согласност прописите со кои се регулираат јавните набавки, проценетата вредност на  јавно приватно партнерство како концесија, видот на договорот за воспоставување на јавно приватно партнерство)
2.податоци за предметот на јавно приватно партнерство (опис на предметот на јавно приватно партнерство, технички спецификации, изведување на работата или обезбедување на услугата, условите за подизведување, датум на започнување и завршување со градежните работи или обезбедување на услугата, односно времетраењето на договорот за  воспоставување на јавно приватно партнерство )

3.причини за исклучување на економските оператори, критериумите за деловна, финансиска, техничка и професионална способност, како и доказите со кои економскиот оператор го докажува исполнувањето на овие услови

4.податоци за  барањето за учество и / или понудата (содржина и начинот на подготвување, начинот на доставување, начинот на определување на цената или надоместокот за концесија/јавно приватно партнерство доколку е определен, критериуми за избор на најповолна понуда и рок на на важност на понудата)

5.други податоци (податоци за времето на посета на објектот на јавно приватно партнерство или непосреден увид во документите на кои се заснова тендерската документација, одредбите кои се однесуваат на учесниците, понудувачите или групата на економски оператори (конзорциум), одредби кои се однесуваат на подизведувачите, датум, време и место на доставување на пријавата за учество и / или понудата и отворање на понудите, документите кои по завршувањето на постапката за доделување на договорот за воспоставување на јавно приватно партнерство ќе им се вратат на кандидатите или понудувачите, доколку е применливо, информации за органите од кои кандидатот може да ги добие соодветните информации за обврските поврзани со даноци, заштита на животната средина, одредби за заштита при работа и условите кои се на сила во областа на вршење на  работата или обезбедување на услугата и кои ќе бидат применливи на работата што ќе се врши или услугата која ќе се обезбедува за време на траењето на договорот за воспоставување на јавно приватно партнерство, доколку е применливо, рокот за донесување на одлуката за доделување на договорот за воспоставување на јавно приватно партнерство, ако тоа е определено, рокот, начинот и условите за плаќање на надоместокот за концесијата/јавно приватно партнерство доколку е определен или за плаќањата од страна на јавниот партнер, условите и барањата кои мора да бидат исполнети во согласност со посебните прописи или професионални правила, правото на користење на имотот, односно правото на надомест за имотот, назив и адреса на надлежниот орган за одлучување по жалба, други податоци кои јавниот партнер ги смета за потребни.
6.видот, средствата, условите и роковите за поднесување на гаранција на понуда и гаранција за извршување на договорот, условите и роковите за задржување на гаранцијата на понудата и гаранцијата за извршување на договорот а кои се прилагодени на обемот и вредноста на договорот за воспоставување на јавно приватно партнерство и на предметот на јавно приватно партнерство а чија наплата е извесна.

7.условите и роковите за задржување на гаранцијата за извршување на договорот по истекот на договорот за  воспоставување на јавно приватно партнерство

8. нацрт договор за воспоставување на јавно приватно партнерство

9. условите под кои може да се врши измена и/или дополнување на договорот за воспоставување на јавно приватно партнерство.

(3) Доколку јавниот партнер или друг јавен орган, врз основа на посебен пропис има право или ја одредува цената за извршената услуга од страна на јавниот партнер која  ја плаќаат крајните корисници или дава согласност на јавниот партнер на ценовникот за вршење на јавната услуга, таквото право, како дел од идниот договор за воспоставување на јавно приватно партнерство, треба да биде предвидено во тендерската документација.

(4) Доколку избраниот најповолен  понудувач има обврска да основа Друштво за посебна намена како трговско друштво со седиште во Република Северна Македонија заради  спроведување на договорот за воспоставување на јавно приватно партнерство, во тендерската документација задолжително се наведува видот на трговското друштво, минималниот основачки влог, обврска на избраниот најповолен понудувач во врска со основањето и други услови и прашања поврзани за односите помеѓу приватниот партнер и јавниот партнер.
 (5) Опис на предметот на јавно приватно партнерство (технички спецификации) која  не смее да ја ограничува конкуренцијата во постапката за доделување на договор за воспоставување на јавно приватно партнерство.

(6) Тендерската документација треба да биде подготвена на начин кој овозможува споредливост на понудите за доделување на  договор за воспоставување на јавно приватно партнерство .

(7)На прашањата кои не се уредени со овој закон а се однесуваат на критериумите за деловна, финансиска, техничка и професионална способност, како и доказите со кои економскиот оператор го докажува исполнувањето на овие услови, соодветно се применуваат одредбите од Законот за јавните набавки.
 (8) Тендерската документација може да содржи обрасци за потребни документи, изјави и други обрасци.

(9) Покрај соодветните одредби од Законот за јавните набавки на техничките спецификации, се применуваат и одредбите од  посебните закони од соодветната област.

(10) Јавниот партнер го објавува  огласот за доделување на договор за воспоставување на јавно приватно партнерство од членот 40 на овој закон, по одобрување на тендерската документација и нацрт-договорот за  воспоставување на јавно приватно партнерство изготвени од страна на Комисијата за доделување на  договор за воспоставување на јавно приватно партнерство, по претходно позитивно мислење на Министерството за економија и Министерството за финансии.
 
(11) На сите останати прашања поврзани со тендерската документација кои не се уредени со овој закон соодветно ќе се применуваат одредбите од Законот за јавните набавки.

 (12)Образецот за формата и содржината на тендерската документација го пропишува министерот за економија.

Член 40
Содржина на огласот за доделување на  договор за воспоставување на јавно приватно партнерство како концесија
(1) Доделувањето на договор за воспоставување на јавно приватно партнерство како концесија се врши по пат на оглас.

(2) Огласот за доделување на договор за воспоставување на јавно приватно партнерство кој се остварува како концесија за работа и на договор за воспоставување на јавно приватно партнерство кој се остварува како концесија за услуга со проценета вредност еднаква или поголема од вредноста утврдена во член 6 на овој закон, особено ги содржи  следните податоци: 

1. Назив, адреса, матичен број,  лицето или службата задолжена за контакт, број на телефон и електронска пошта на јавниот партнер, 

2. Вид на јавниот партнер и основна дејност

3. Адреса на електронска пошта или интернет адреса на која ќе биде достапна тендерската документација преку електронски средства, односно начинот на  пристап до тендерската документација во согласност со член 38 став 4 на овој закон, 
4.Опис на договорот за воспоставување на јавно приватно партнерство: предмет на јавно приватно партнерство, природа и обем на работите и/или услугите, обемот или означувањето на вредноста на јавно приватно партнерство и доколку е можно, времетраењето на договорот,како и објаснување за оправданоста на доделувањето на јавно приватно партнерство и назначување на целите,

5. ОПЈН /CPV ознака

6.НУТС ознака за главното место на изведување на работата во случај на договор за воспоставување на јавно приватно партнерство кој се остварува како концесија за  работа или НУТС ознака за главното место на испорака на услугата во случај на договор за воспоставување на јавно приватно партнерство кој се остварува како  концесија за  услуга
7. Услови за учество во постапката за  за доделување на договор за воспоставување на јавно приватно партнерство како концесија, вклучувајќи:

(а) според потребата таму каде што е соодветно,податоци за тоа дали јавно приватното партнерство  е резервирано согласно со членот 54 на овој закон.
(б) според потребата таму каде што е соодветно, податоци за тоа дали обезбедувањето на услугата е резервирано со закон или со други прописи за одредена професија, упатување на  законот или прописот кој се применува
в) по потреба од подточките  а) и б) на оваа точка, листа и краток опис на критериумите за избор на најповолна понуда или минимум стандарди кои може да се бараaт; наведување на бараните податоци (на пр. лични изјави, документација)
8. (а) Временски рок за поднесување на пријави за учество или понуди
   (б) адреса на која тие мора да се испратат

  (в) Јазик на кој мора да бидат напишани

9. Вид на постапка за доделување на договорот за воспоставување на јавно приватно партнерство, 
10. Податоци дали концесијата е опфатена со меѓународната спогодба за јавни набавки 
11. Податоци за тоа дали концесијата е поврзана со проекти и/или програми за финансирање од Европска унија
12. Критериуми кои ќе бидат применети при доделување на договорот за воспоставување на јавно приватно партнерство како концесија
13. Доколку е потребно, опис на барањата и условите кои се однесуваат на употребата на електронски средства за комуникација

14. Доколку е потребно, минимум дел од работите кои ќе бидат доделени на подизведувачи регулирани во  договорот во согласност со  член 55 на овој закон,

15. Доколку е потребно посебни услови за извршување на договорот

16. Датум на објавување на огласот

17. Име и адреса на надлежниот орган за одлучување по жалба, информации за крајни рокови за поднесување жалби и ако е потребно име, адреса, телефон, факс и електронска пошта на лицето од кое може да се добијат информации
18.Други дополнителни податоциите.

(3)Јавниот партнер може да бара во понудата да се наведат имињата и професионалните квалификации на лицата кои се одговорни за спроведување на договорот.

(4) Доколку во рокот за поднесување на понудите е потребно да се изврши  исправка на огласот за доделување на договорот за воспоставување на јавно приватно партнерство, исправката ќе се објави  на ист начин како и огласот за доделување на договорот, а крајниот рок за поднесување на понуди, доколку е потребно, соодветно ќе се продолжи.
(5) Постапката за доделување на договор за воспоставување на јавно приватно партнерство кој  се остварува како концесија за работа, како и на договорот за воспоставување на јавно приватно партнерство кој се остварува како концесија за  услуга со проценета вредност еднаква или поголема од  вредноста утврдена во член 6 на овој закон, се смета за започната со денот на објавување на огласот.

(6) Објавувањето на огласите од овој член се врши преку Единствениот електронски систем за јавно приватно партнерство и Службен весник на Република Северна Македонија. 
(7)Огласите за доделување на договор за воспоставување на јавно приватно партнерство како концесија од овој член се објавуваат и во Службеното гласило на Европската унија. 
(8)Образецот за формата и содржината на огласот за доделување на  договор за воспоставување на јавно приватно партнерство како концесија го пропишува министерот за економија.
Член 41
Содржина на огласот за доделување на договор за воспоставување на јавно приватно партнерство како концесија за социјални и други посебни услуги

(1)Огласот за доделување на договорот за воспоставување на јавно приватно партнерство како концесија за социјални и други посебни услуги ги содржи најмалку следниве информации:

1.назив, матичен број, адреса, вклучувајќи НУТС ознака, лицето или службата задолжена за контакт, телефонски број, e-mail адреса и интернет адреса на јавниот партнер, ако се различни, каде може да се добијат повеќе информации

2. Доколку е потребно, адресата на електронската пошта или интернет адресата каде се достапни спецификациите и сите други придружни документи

3. Вид на јавниот партнер и главната дејност
4. CPV/ ОПЈН ознака
5. НУТС ознака за главното место на испорака или извршување на услугата
6. Опис на услугата, индикативниот обем или вредност

7. Услови за учество во постапката за доделување на договор за воспоставување на јавно приватно партнерство
8.Доколку е потребно, рокот или роковите за контакт со јавниот партнер на приватниот партнер заради  учество во постапката за доделување на договор за воспоставување на јавно приватно партнерство
9.Доколку е потребно, краток опис на главните карактеристики на постапката за доделување на договор за воспоставување на јавно приватно партнерство кои ќе се применуваат
10.Вид на постапката за доделување на договор за воспоставување на јавно приватно партнерство како концесија
11.Други дополнителни податоциите.

(2)За сите прашања кои не се уредени со овој закон, а се однесуваат на   видовите на посебните услуги и начинот на спроведување на постапката за доделување на договор за воспоставување на јавно приватно партнерство како концесија за социјални и други посебни услуги, се  применуваат соодветните одредби на Законот за јавните набавки.

(3)Образецот за формата и содржината на на огласот за доделување на  договор за воспоставување на јавно приватно партнерство како концесија за социјални и други посебни услуги го пропишува министерот за економија.
Член 42
Пријава  за учество и понуда 

(1)Економскиот оператор ја доставува  пријавата за учество и понудата во рокот утврден во огласот за доделување на договорот за воспоставување на јавно приватно партнерство како концесија или во поканата за доставување на понуда, во електронска форма преку Единствениот електронски систем за јавно приватно партнерство.
(2)Податоците за економските оператори кои ја презеле тендерската документација и секоја дополнителна документација се евидентираат и се чуваат како тајни до отворање на понудите.

(3)Пријавата за учество и понудата се доставуваат на македонски јазик и кирилично писмо, а цената на понудата се изразува во денари.

(4)Рокот за поднесување на пријавата за учество и понудата е најмалку 30 дена од денот на објавување на огласот за доделување на договор за воспоставување на јавно приватно партнерство како концесија.
(5)Кога постапката за доделување на договорот за воспоставување на јавно приватно партнерство како концесија се спроведува во последователни фази, рокот за поднесување на понуда е најмалку 22 дена од денот на доставување на поканата за поднесување на понуда. 
(6)При утврдување на рокот за поднесување на пријавата за учество или понудата јавниот партнер посебно треба да ги земе во предвид сложеноста на јавно приватно партнерство  и времето потребно за изготвување на пријавата за учество или понудата, без притоа да не е во  спротивност со минималниот  рок од овој член на законот.

(7)Ако пријавата за учество или понудата може да се изготви само по посета на локацијата или по непосреден увид на документите кои ја поткрепуваат тендерската документација,  рокот за поднесување на пријава за учество или понуда ќе се утврди, така што сите заинтересирани економски оператори ќе бидат запознати и ќе ги добијат сите информации потребни за изготвување на пријавата за учество или понудата и ќе биде подолг од минималниот рок  од овој член на законот.

(8)Понудата е обврзувачка за понудувачот кој ја доставил до истекот на важноста на понудата.
(9)При изготвување на понудата, економскиот оператор мора да ги почитува барањата за учество и условите утврдени во тендерската документација.

(10)Во рокот за поднесување на понудите, понудувачот може да ја измени својата понуда, да ја дополни или да ја повлече. По истекот на рокот за поднесување на понудите, понудата не смее да се менува, единствено само да се појасни или дополни во согласност со член 44 став 6,7,8 и 9 на овој закон.

(11)По барање на јавниот партнер, понудувачот може да ја продолжи важноста на неговата понуда.

(12)Понудувачот односно (конзорциумот) групата економски оператори може, доколку е потребно, да бидат поддржани со способноста на други субјекти, без оглед на правните меѓусебни врски.

(13)Групата економски оператори (конзорциумот) е должна да му достави на јавниот партнер акт со кој се уредуваат меѓусебните односи на понудувачот во рамките на групата (заедницата).

(14)Во случајот од ставот 12 на овој член понудувачот или групата на економски оператори (конзорциум) мора да му докаже на јавниот партнер со валиден доказ  дека ќе ги има на располагање потребните ресурси за целото времетраење на договорот за воспоставување на јавно приватно партнерство, со поднесување на договорот според кој групата економски оператори (конзорциумот) се обврзуваат дека ќе ги стават на располагање своите ресурси за  времетраење на договорот за воспоставување на јавно приватно партнерство.

(15)Под условите од ставовите 12 и 14 на овој член, групата на економски оператори (конзорциум)  може да биде поддржана со способноста на членовите на групата економски оператори (конзорциум).
(16)Во случај кога понудувачот односно групата економски оператори  (конзорциум) користи способност на друг субјект, јавниот партнер проверува дали субјектот чија способност ја користи понудувачот односно групата економски оператори (конзорциум) ги исполнува потребните услови за квалитетен избор и дали постојат причини за негово исклучување.  
(17)Членовите на групата економски оператори (конзорциум) солидарно се одговорни за спроведување на договорот за воспоставување на јавно приватно партнерство.

Член 43
Отворање на понудите

(1)Отворање на понудите во постапката за доделување  на договор за воспоставување на јавно приватно партнерство кој  се остваруваат како концесија за  работа , како и на договорот за воспоставување на јавно приватно партнерство кој се остварува како концесија за услуга со проценета вредност еднаква или поголема од вредноста утврдена во член 6 од овој закон врши Комисијата за доделување на договор за воспоставување на јавно приватно партнерство.
(2)Отворање на понудите започнува на место и во време наведено во огласот за доделување на договор за воспоставување на јавно приватно партнерство како концесија  и во  тендерската документација, односно во поканата за поднесување на понуда.
(3)Понудите кои ќе пристигнат по истекот на крајниот рок за нивно поднесување, неотворени се враќаат на испраќачот.

 (4)Право на учество на отворањето на понудите имаат само овластените претставници на понудувачите и комисијата за доделување на договор за воспоставување на јавно приватно партнерство.

(5)За спроведеното отворање на понудите
 се составува записник кој без одлагање се доставува до сите овластени претставници на понудувачите присутни на отворањето на понудите, а на останатите понудувачи записникот се доставува  врз основа на поднесено  писмено барање.

(6)По исклучок од ставот 5 на овој член, јавниот партнер може да одлучи отворањето на понудите да биде јавно и  истото го наведува во тендерската документација.

Член 44
Разгледување и оценка на понудите (евалуација)
(1)По отворањето на понудите,Комисијата за доделување на договор за воспоставување на јавно приватно партнерство ги разгледува и оценува понудите врз основа на условите и критериумите  во  тендерската  документација.
(2)Разгледувањето и оцената (евалуација) на понудите се доверливи се  до донесување на одлука за доделување на договор за воспоставување на јавно приватно партнерство или одлуката за поништување на постапката за доделување на договор за воспоставување на јавно приватно партнерство.

(3)За разгледувањето и оценувањето (евалуација) на понудите се составува Извештај од спроведена постапка. Понудувачите имаат право да извршат увид во извештајот и да добијат копија од истиот  без надоместок.

(4)Јавниот партнер ќе ја отфрли неуредната понуда.
(5)Во постапката на разгледување и оценување (евалуација)  на понудите до донесувањето на одлука за доделување на договор за воспоставување на јавно приватно партнерство или одлуката за поништување на постапката за доделување на договор за воспоставување на јавно приватно партнерство, јавниот партнер може во разумен рок кој не смее да биде пократок  од пет или подолг од десет дена сметано од крајниот рок за доставување на  понудите  да ги повика понудувачите писмено да ја појаснат или дополнат уредната понуда  што ја поднеле согласно со членот 42 од овој закон.

(6)Појаснување или дополнување на понудата од ставот 5 на овој член може да се однесува само на нејаснотии, помали недостатоци или  грешки кои што можат да се отстранат.

(7)Со појаснувањето или дополнувањето на  понудите од ставот 5 на овој член не може  да се врши дополнителна замена или доставување на бараните документи, туку само дополнување на веќе поднесените документи.

(8)Барањето за појаснување или дополнување на понудите од ставот 5 на овој член не смее да предизвика дискриминација, нееднаков третман на економските оператори или фаворизирање на одреден економски оператор во постапката за доделување на договор за воспоставување на јавно приватно партнерство.

(9)Ако понудувачот не достави појаснувања или дополнувања на својата понуда од ставот 5 на овој член во рокот определен од јавниот партнер,јавниот партнер ќе ја отфрли  таквата понуда како неуредна.
(10)Јавниот партнер нема да ја отфрли  понудата како неуредна поради тоа што работите и услугите за кои се поднесуваат понуди не се во согласност со техничките и функционалните барања на кои упатува истата, а  кога понудувачот во својата понуда со сите соодветни средства докажал  дека предложените решенија подеднакво ги задоволуваат   техничките и функционалните барања.

(11)Отфрлањето од ставовите 4 и 9 на овој член може да се побива со жалба против одлуката за доделување на договор за воспоставување на јавно приватно партнерство или одлуката за поништување на постапката за доделување на договор за воспоставување на јавно приватно партнерство по која одлучува Државната комисија за жалби по јавни набавки согласно Законот за јавните набавки.

Член 45
Критериуми за избор на најповолна понуда

(1)Критериумите за избор на најповолна понуда се економски најповолната понуда од гледна точка на јавниот партнер, а во врска со предметот на јавно приватно партнерство
, како што се: квалитет, вклучувајќи ги техничките достигнувања, естетски, иновативни, функционални, социјални и еколошки карактеристики, оперативни трошоци и трошоци за управување, економичност, сервисирање и техничка помош по испораката, датум на испорака и рокови на испорака или рокови за завршување на работата, цената на услугите за крајните корисници, висината на надоместокот за јавно приватно партнерство доколку е определен.
(2)Јавниот партнер во тендерската документација и во огласот  за доделување на договор за воспоставување на јавно приватно партнерство како концесија ги наведува сите критериуми за избор на понуди чија примена ја предвидува во однос на релативната важност која им ја придава. Значењето на критериумот може да се изрази со одредување на низа на максимални вредности во соодветен опсег. Ако од оправдани причини тоа не е можно,јавниот партнер во огласот за доделување на договор за воспоставување на јавно приватно партнерство и во поканата за поднесување на понуди  ги наведува критериумите по редоследот на нивната важност и тоа од оние со најголема важност до оние со  најмала важност.

(3)Јавниот партнер во тендерската документација и во огласот за доделување на договор за воспоставување на јавно приватно партнерство како концесија, ако има го наведува начинот на прикажување на надоместокот за јавно приватно партнерство во понудите, со тоа што износот на понудениот  надоместок за јавно приватно партнерство мора да биде прикажан како единечен збир во денари понуден фиксен и / или променлив надоместок за јавно приватно партнерство за времетраењето на договорот за воспоставување на јавно приватно партнерство како концесија.

(4)Ако со посебен закон е утврден најнизок надоместок за јавно приватно партнерство  кој е должен да го плаќа приватниот партнер, јавниот партнер го наведува тој износ во тендерската документација како најнизок надоместок односно лимит  над кој износ понудувачите се должни да ги прикажат своите понуди. 
(5)Критериумите за избор не смеат да бидат дискриминаторски и мора да бидат пропорционални и  поврзани со предметот на јавно приватно партнерство.

(6)Јавниот партнер при одредувањето на критериумите на економски најповолна понуда ги зема во предвид елементите одредени во посебниот закон, со задолжително почитување на начелата од членот 9 на овој закон.
(7) Јавниот партнер ги утврдува критериумите за избор на најповолна понуда на начин кој ќе му овозможи ефикасен преглед и евалуација на понудите, како и проверка на информациите доставени од понудувачите, а во случај на сомнеж, да ја провери точноста на поднесените податоци и докази во понудата.

(8) Јавниот партнер во тендерската документација одредува бодови за секој поединечен критериум кој е избран, при што вкупниот збир ќе изнесува 100.


(9)Кога јавниот партнер ќе добие понуда која предлага иновативно решение со исклучително ниво на функционална ефикасност која јавниот партнер не можел да ја предвиди, јавниот партнер може, по исклучок, да го измени редоследот на критериумите за избор на најповолна понуда, како би се земало во  предвид тоа иновативно решение.

(10)Во случај на измена на редоследот на критериумите за избор на најповолна понуда од ставот 9 на овој член, јавниот партнер ќе ги извести сите понудувачи за направената измена  на редоследот на важност на критериумите за избор на најповолна понуда и ќе достави нова покана за поднесување на понуди доколку постапката се одвива во последователни фази, со почитување на минималните временски рокови утврдени во член 42 став 5 на овој закон, додека кога критериумите за доделување се објавени со огласот за доделување на договор за воспоставување на јавно приватно партнерство како концесија, јавниот партнер е  должен да донесе одлука  со која ќе ја поништи постапката за доделување на договорот и ќе објави нов оглас за доделување на договор за воспоставување на јавно приватно партнерство како концесија, во согласност со минималните временски рокови утврдени во членот 42 на овој закон.

Член 46
Одлука за доделување на договор за воспоставување на јавно приватно партнерство како концесија
(1)Јавниот партнер по предлог на комисијата за доделување на договор за воспоставување на јавно приватно партнерство по разгледување и оценување на понудите ја донесува  Одлуката за доделување на договор за воспоставување на јавно приватно партнерство како концесија. 

(2)Комисијата за доделување на договор за воспоставување на јавно приватно партнерство  предлог одлуката за избор на најповолна понуда ја доставува до јавниот партнер без одлагање, заедно со записникот и извештајот од спроведената постапка и целата пропратна документација. 
(3)Одлуката за доделување на договор за воспоставување на јавно приватно партнерство, со  извештајот од спроведената постапка, јавниот партнер без одлагање  ја доставува до сите понудувачи.

(4)Доколку две или повеќе уредни понуди според критериумите за избор на најповолна понуда се подеднакво рангирани, јавниот партнер ќе ја избере понудата која е  порано доставена .

(5)Рокот за донесување на одлуката за доделување на договорот за воспоставување на јавно приватно партнерство како концесија мора да биде примерен и почнува да тече по истекот на крајниот рок за поднесување на понудите. Доколку во тендерската документација не е поинаку  предвидено, рокот за донесување на одлуката за доделување на договор за воспоставување на јавно приватно партнерство како концесија  изнесува 30 дена.

(6)Јавниот партнер по исклучок може да одлучи да задржи одредени информации од ставот 3 на овој член, а кои се однесуваат на договорот за воспоставување на јавно приватно партнерство, ако со откривањето на таквите информации ќе се попречи примената на законот, на некој друг начин би биле во спротивност со јавниот интерес, би биле на штета на економските  интереси на трговските субјекти, јавни или приватни, или би можеле да ја доведуваат во прашање  конкуренцијата на пазарот  помеѓу  тие субјекти.

(7)Јавниот партнер во тендерската документација ги наведува причините и во кој случај ќе ги задржи  информациите од ставот 6 на овој член.
(8)Одлуката  за доделување на договор за воспоставување на јавно приватно партнерство како концесија и нејзините исправки (корекции), без одлагање, се објавува на електронскиот систем за јавно приватно партнерство и во Службен весник на Република Северна Македонија.
9)Одлуката за доделување на договор за воспоставување на јавно приватно партнерство може да се се побива со жалба 
по која одлучува Државната комисија за жалби по јавни набавки согласно Законот за јавните набавки.
Член 47
Содржина на одлуката за доделување на договор за воспоставување на јавно приватно партнерство како концесија
(1)Одлуката за доделување на договор за воспоставување на јавно приватно партнерство  како концесија  особено содржи:

1. име, матичен број, адреса, вклучувајќи НУТС ознака, и според потребата, телефонски број, број на факс, e-mail адреса и интернет адреса на јавниот партнер, ако податоците се разликуваат, службата на јавниот партнер каде што може да се  добијат повеќе (дополнителни) информации

2. вид на јавниот партнер и основната дејност што ја врши
3. CPV/ОПЈН ознака
4. НУТС ознака за главното место за изведување на работата во случај на јавно приватно партнерство кое се остварува како концесија за јавна работа или НУТС ознака за главното место на извршување во случај на јавно приватно партнерство кое се оставарува како концесија за јавна услуга со проценета вредност повисока од вредноста утврдена во член 6 од овој закон
5. опис на јавно приватно партнерство: природа и обем на работи, природа и обем на услуги, времетраење на договорот. Ако е потребно, опис на сите можности
6. опис на применетата  постапка за доделување на договор за воспоставување на јавно приватно партнерство како концесија 
7. критериумите кои се примениле за доделување на еден или повеќе договори за воспоставување на јавно приватно партнерство како концесија
8. Датум на одлуката или одлуките за доделување на договор за воспоставување на јавно приватно партнерство како концесија
9. број на примени уредни понуди за секое доделување на договор за воспоставување на јавно приватно партнерство како концесија, вклучувајќи:

а) број на понудите поднесени од економски оператори кои се мали и средни претпријатија

б) бројот на уредни  понуди пристигнати од странство
10.за секој доделен договор за воспоставување на јавно приватно партнерство како концесија, назив, адреса, вклучувајќи НУТС ознака, и каде што е применливо, телефонски број, број на факс, електронска пошта и интернет адреса на избраниот или избраните понудувачи, вклучувајќи:

а) податоци за тоа дали избраниот понудувач е мало или средно претпријатие

б) податоци  за тоа дали договорот за воспоставување на јавно приватно партнерство како концесија се доделува  на конзорциум

11. вредност и основните финансиски услови на доделениот договор за воспоставување на јавно приватно партнерство како концесија, вклучувајќи:

а) цената на надоместокот, доколку го има

б) награди и исплати, доколку ги има

в) сите други податоци кои се значајни за вредноста на договорот за воспоставување на јавно приватно партнерство како концесија  согласно  член 24 на овој закон

12. податоци за тоа дали договорот за воспоставување на јавно приватно партнерство како концесија е поврзан со проект и / или програма финансирана со средства на Европската унија

13.назив и адреса на органот надлежен за решавање по жалби.  Детални податоци за  роковите во постапката на правна заштита и,по потреба,назив, адреса, телефонски број, број на факс и електронска пошта на службата од каде можат да се добијат податоците
14. методот што се користел за пресметување на проценетата вредност на јавното приватно партнерство, 
15. видот и вредноста на гаранцијата за спроведување (извршување) на договорот за воспоставување на јавно приватно партнерство како концесија
16. основните права и обврски на јавниот партнер  и приватниот партнер.

(2)Одлуката за доделување на договор за воспоставување на јавно приватно партнерство како концесија содржи образложение на причините за избор на најповолна понуда и други релевантни информации во согласност со тендерската документација, поднесената понуда и одредбите на посебениот закон.
Член 48
Содржина на одлуката за доделување на договор за воспоставување на јавно приватно партнерство како концесија за социјални и други посебни услуги

(1)Одлуката за доделување на договор за воспоставување на јавно приватно партнерство како концесија  за социјални и други посебни услуги  особено содржи:

1.назив, матичен број, адреса, вклучувајќи НУТС ознака,по потреба телефонски број, број на факс, електронска пошта и интернет адреса на јавниот партнер и, ако податоците се разликуваат, службата на јавниот партнер каде што можете да добијат повеќе (дополнителни)информации

2. вид на јавниот партнер и основна дејност која ја извршува
3. CPV/ОПЈН ознака
4. краток опис на предметот на договорот за воспоставување на јавно приватно партнерство како концесија
5. број на примени понуди
6. вредност на избраната понуда, вклучувајќи ги и надоместоците и цените

7. назив, адреса вклучувајќи НУТС ознака, телефонски број, број на факс, електронска пошта и интернет адреса на избраниот понудувач

8. правна поука (упатство за правен лек)
9. сите други релевантни податоци.

Член 49
Одлука за поништување на постапката за доделување на договор за воспоставување на јавно приватно партнерство како концесија
(1)Јавниот партнер ќе ја поништи постапката за доделување на договор за воспоставување на јавно приватно партнерство како концесија во следниве случаи:

1. доколку сe појават околностите кои, доколку биле познати пред започнување на постапка за доделување на договор за воспоставување на јавно приватно партнерство како концесија, би довеле до необјавување на огласот за доделување на договорот за воспоставување на јавно приватно партнерство како концесија или би довеле до поинаква содржина и / или до значително  поинаква тендерската документација
2. доколку не се пристигнати понуди до истекот на рокот за поднесување на понудите, 
3.доколку по одбивање на понудите во постапката за доделување на договор за воспоставување на јавно приватно партнерство како концесија, не останала ниту една уредна понуда, или

4. во други случаи пропишани со посебен закон.
(2)Во случај на постоење на причините од став 1 на овој член, одлуката за поништување на постапката за доделување на договор за воспоставување на јавно приватно партнерство како концесија  ја донесува  јавниот партнер.
(3)Јавниот партнер, одлуката за поништување на постапката за доделување на договор за воспоставување на јавно приватно партнерство како концесија сo извештајот од спроведената постапка, без одлагање ја доставува до сите  понудувачи.

(4)Нова постапка за доделување на договор за воспоставување на јавно приватно партнерство како концесија може да се поведе откако одлуката за поништување на постапката за доделување на договор за воспоставување на јавно приватно партнерство како концесија ќе стане извршна.
(5)Одлуката за поништување на постапката за доделување на договор за воспоставување на јавно приватно партнерство како концесија и нејзитите исправки (корекции), без одлагање, се објавува на електронскиот систем за јавно приватно партнерство и во Службен весник на Република Северна Македонија.
(6)Одлуката за поништување на постапката за доделување на договор за воспоставување на јавно приватно партнерство може да се се побива со жалба
 по која одлучува Државната комисија за жалби по јавни набавки согласно Законот за јавните набавки.
Член 50
Гаранција на понудата

(1)Јавниот партнер во тендерската документација и огласот за доделување на договор за воспоставување на јавно приватно партнерство кои  се остваруваат како концесија за  работа, како и на договорите за воспоставување на јавно приватно партнерство кои се остваруваат како концесија за услуга со проценета вредност еднаква или поголема од вредноста утврдена во член 6 на овој закон  ги наведува средствата и условите на гаранцијата  на понудата кои понудувачот задолжително ја доставува.

(2)Видот и висината на гаранцијата се определува во зависност од спецификите и видот на предметот на договорот за воспоставување на јавно приватно партнерство, во согласност со проценетата вредност на јавно приватно партнерство.

(3)Комисијата за доделување на договор за воспоставување на јавно приватно партнерство го предлага видот и висината (вредноста) на гаранцијата.

(4)Гаранција треба да е со важност не помалку од денот на истекот на важноста на понудата. 
(5)Јавниот партнер ја утврдува висината на гаранцијата на понудата во апсолутен износ. Гаранцијата на понудата, не може да надмине 5% од проценетата вредност на  јавно приватно партнерство.

(6)Гаранцијата на понудата се доставува заедно со понудата и не може дополнително да се достави по истекот на рокот за поднесување на понудите.

(7)Доколку рокот на важење на понудата е истечен и по барање на јавниот партнер  понудувачот го продолжил рокот на важност на понудата, соодветно  ќе биде продолжен и рокот на гаранцијата, во согласност со барањата на јавниот партнер, за што по писмен пат го известува понудувачот.
(8)Јавниот партнер определува примерен рок за доставување на  продолжената гаранција.

(9)Јавниот партнер на избраниот најповолен понудувач му ја враќа гаранцијата на понудата откако приватниот партнер ќе достави гаранција за квалитетно и навремено извршување на договорот и ќе го  потпише договорот за воспоставување на јавно приватно партнерство како концесија, а на останатите понудувачи кои не се избрани за најповолни во рамките на периодот на нејзината важност, при што задржува копија од гаранцијата.

(10)Јавниот партнер ќе ја активира гаранцијата  на понудата во случај на повлекување (откажување) на понудувачот од обврзувачката  понуда, доколку понудувачот не го потпише договорот за воспоставување на јавно приватно партнерство како концесија согласно со условите од тендерската документација и доставената понуда и доколку понудувачот не достави гаранција за квалитетно и навремено извршување на договорот во дадениот рок.
(11)Доколку дојде до наплата на гаранцијата на понудатa, јавниот партнер во ЕСЈПП објавува негативна референца што резултира со исклучување на предметниот понудувач од сите идни постапки за доделување на договор за воспоставување на јавно приватно партнерство и постапките за доделување на договор за јавна набавка во период од две години 
од денот на објавувањето во случај на прва негативна референца, за што го известува понудувачот. Периодот на исклучување од овој став се зголемува за дополнителна една година при секоја наредна негативна референца, но не повеќе од четири   години.

(12)Забраната за учество во постапките за доделување на договор за воспоставување на јавно приватно партнерство согласно со условите од ставот 11 на овој член се однесува и на групата економски оператори во која членува економски оператор кој има негативна референца, како и на економскиот оператор кој претставува поврзано друштво со економскиот оператор кој има негативна референца, како и за подизведувачите. 

(13)За објавување негативна референца согласно со условите од ставот 11 на овој член, јавниот партнер одлучува со одлуката за избор или за поништување на постапката, а економскиот оператор има право на жалба во постапка на правна заштита согласно Законот за јавните набавки..

(14)Негативната референца од ставот 11  на овој член јавниот партнер задолжително ја објавува во електронскиот систем за јавно приватно партнерство во рок од три работни дена од денот на конечноста на одлуката за избор или за поништување на постапката.

Член 51
Доверливост на податоците

(1)Јавниот партнер не смее да открива информации доставени од економските оператори кои тие во согласност со посебните закони ги означиле како доверливи, односно деловна тајна. 
(2)Ако економскиот оператор определи дека одредени податоци од понудата се деловна тајна, должен е во понудата да го наведе правниот основа од кои произлегува доверливоста на тие информации.

(3)Не се сметаат за деловна тајна податоците во понудата кои се однесуваат на цената, концесискиот надоместок односно надоместокот за јавно приватно партнерство, како и податоците во врска со критериумите за избор на економски најповолна понуда.

(4)Обврската на јавниот партнер од ставот 1 на овој член не влијае на примената на одредбите на овој закон, особено во однос на содржината на одлуката за доделување на договор за воспоставување на јавно приватно партнерство или одлуката за поништување на постапката за доделување на договор за воспоставување на јавно приватно партнерство , како и на  извештајот од спроведената постапка.
Член 52
Причини за исклучување од постапката

(1)Јавниот партнер ќе го  исклучи  од постапката за доделување на договор за воспоставување на јавно приватно партнерство  економскиот оператор доколку утврди дека на економскиот оператор или на лицето кое е член на управниот или на надзорниот орган на тој економски оператор или кое има овластувања за застапување или донесување одлуки или надзор врз него, во последните пет години му е изречена правосилна судска пресуда за сторено кривично дело кое има елементи од следниве кривични дела утврдени во Кривичниот законик:

· учество во злосторничко здружување,

· корупција,

· затајување даноци и придонеси,

· тероризам или казнени дела поврзани со терористички активности,

· перење пари и финансирање тероризам и

· злоупотреба на детскиот труд и трговија со луѓе.
(2)Јавниот партнер ќе  го исклучи  од постапката за доделување на договор за воспоставување на јавно приватно партнерство како концесија економскиот оператор:

а) кој има неплатени даноци, придонеси или други јавни давачки, освен ако му е одобрено одложено плаќање на даноците, придонесите или другите јавни давачки во согласност со посебните прописи и истите редовно ги плаќа;

б) кој е во постапка на стечај или во постапка на ликвидација;

в) на кој му е изречена споредна казна забрана за учество во постапки за јавен повик, доделување договори за јавна набавка и договори за јавно приватно партнерство;

г) на кој му е изречена споредна казна привремена или трајна забрана за вршење на одделна дејност;

д) на кој му е изречена прекршочна санкција забрана за вршење професија, дејност или должност, односно привремена забрана за вршење одделна дејност или

ѓ) кој дава лажни податоци или не ги доставува податоците што ги бара јавниот партнер.

(3)Јавниот партнер ќе  го исклучи  економскиот оператор од постапката за доделување на договор за воспоставување на јавно приватно партнерство како концесија  доколку до крајниот рок за поднесување на понудите или пријавите за учество е на листата на издадени негативни референци од  членот 50 став 11 на овој закон.
(4)Јавниот партнер ќе  го исклучи  економскиот оператор од постапката за доделување на договор за воспоставување на јавно приватно партнерство како концесија во случаите кога условот за исклучување ќе го наведе во тендерската документација :

a) доколку јавниот партнер  оправдано заклучи дека економскиот оператор со други економски оператори постигнал договор чија цел или последица е нарушување на конкуренцијата. Се смета дека заклучокот на јавниот партнер  од оваа точка е оправдан доколку Комисијата за заштита на конкуренцијата, врз основа на пријава на јавниот партнер, во рок од 15 дена го извести јавниот партнер  дека ќе поведе прекршочна постапка;

б) доколку економскиот оператор  покажал значителни или постојани недостатоци во исполнувањето клучни обврски во претходни договори за јавни набавки или претходни договори за концесии и јавно приватни партнерства склучени со тој јавен партнер, што резултирало со еднострано раскинување на договорот, барање оштета или преземање други слични санкции од страна на јавниот партнер;

в) доколку економскиот оператор незаконски влијае врз одлуката на јавниот партнер или да добие доверливи информации со кои би можел да стекне незаконска предност во постапката за доделување на договор за воспоставување на јавно приватно партнерство како концесија.
Член 53
Начин на комуникација

(1) Секоја комуникација и размена на информации при  доделување на договорите за  за воспоставување на јавно приватно партнерство како концесија, се врши со користење електронски средства преку ЕЕСЈПП.

 (2) Комуникацијата во исклучителни ситуации пропишани со овој закон може да  се врши лично, преку овластен давател на поштенски услуги или преку друга соодветна курирска служба или во комбинација со користење електронски средства преку ЕЕСЈПП, поради што јавниот партнер кој го  дозволува користењето на други средства за комуникација е должен да  ги образложува причините за таквата одлука.

(3)Пријавата за учество или понудата можат да бидат доставени со користење на електронски средства само кога:

-информациите во врска со електронски пренос на податоците, вклучувајќи ја и енкрипцијата, се достапни на секој заинтересиран економски оператор и

-електронските средства за прием на податоците соодветно обезбедуваат интегритет и доверливост на добиените документи.

 (4)Со електронските средства се обезбедуваат интегритетот и доверливоста на добиените документи, доколку преку нивните технички карактеристики или преку одредена применета постапка се исполнуваат следниве услови:

-
точно да може да се утврди времето на поднесување на пријавите за учество или понудите,

-
никој да нема пристап до поднесените податоци пред истекот на крајниот рок за поднесување,

-
лесно да може да се открие прекршувањето на забраната за пристап до поднесените податоци од ставот 3 алинеја 2 на овој член,

-
пристапот до поднесените податоци во сите фази на процесот да е возможен единствено по моментот на отворање на податоците согласно со овој закон и

-
по датумот на отворање на поднесените податоци, пристап до нив да имаат само овластени лица.

Член 54
Резервирана концесија

(1)Јавниот партнер може да го резервира (задржи) правото на учество во постапката за доделување на договорот за воспоставување на јавно приватно партнерство кој се остварува како концесија за работа и концесија за услуга исклучиво за заштитни друштва и економски оператори чија главна цел е социјална и професионална интеграција на лица со посебни потреби или луѓе во нееднаква положба, доколку  најмалку 51% од вработените во тие заштитни друштва, економски оператори се работници со посебни потреби или  лица во нееднаква положба, утврдени во согласност со одредби од посебни прописи со кои се уредени состојби на лица со посебни потреби .  
(2)Доколку договорот за воспоставување на јавно приватно партнерство се доделува во согласност со ставот 1 на овој член, јавниот партнер во јавниот оглас за доделување на договорот за воспоставување на јавно приватно партнерство јасно наведува дека постапката за доделување на договорот за воспоставување на јавно приватно партнерство кој е  концесија се врши во согласност со став 1  на овој член.

(3)Во исклучителни ситуации, субјектите од ставот 1 на овој член за кој се задржува правото да учествуваат во постапките за доделување на договорот за воспоставување на јавно приватно партнерство можат за најмногу до 20% од резервираната концесија да склучат договор за подизведување.
Член 55
Подизведување
(1) Понудувачот може дел од договорот за јавноприватно партнерство како концесија  да додели на подизведувач.

(2) Доколку понудувачот користи подизведувач при извршувањето на договорот за јавно приватно партнерство како концесија, во понудата:

-ги наведува сите подизведувачи, како и секој дел од договорот за кој има намера да го додели на подизведувачи;

-доставува контакт податоци за законските застапници на предложените подизведувачи;

-доставува документација за утврдување способност на предложените подизведувачи и

-доставува барање од подизведувачот за директно плаќање, доколку подизведувачот го бара тоа.

(3) Приватниот партнер може, за време на извршувањето на договорот за јавно приватно партнерство како концесија, од јавниот партнер да побара:

-промена на подизведувачите за оној дел од договорот за јавно приватно партнерство како концесија кој претходно го отстапил на подизведувачи,

-воведување еден или повеќе нови подизведувачи чиј вкупен удел не смее да надмине 30% од вредноста на договорот за јавно приватно партнерство како концесија без вклучен ДДВ, без оглед дали претходно отстапил дел од договорот на подизведувачи или не,

-преземање на извршувањето на дел од договорот за јавно приватно партнерство како концесија  кој претходно го дал на подизведувач.

(4) Во случај на вклучување нови подизведувачи, приватниот партнер, заедно со барањето, ги обезбедува податоците и документите од ставот 2 на овој член.

(5) Јавниот партнер не смее да го одобри барањето на приватниот партнер:

-во случаите од ставот 3 алинеи 1 и 2 на овој член, доколку приватниот партнер во постапката за доделување на договор за воспоставување на јавно приватно партнерство како концесија ја користел способноста на подизведувачот кој го менува, а новиот подизведувач не ги исполнува истите услови или постојат причини за исклучување,

-во случаите од ставот 3 алинеја 3 на овој член, ако приватниот партнер во постапката за доделување на договор за воспоставување на јавно приватно партнерство како концесија ја користел способноста на подизведувачот за да ја докаже својата способност, а самиот приватен партнер не ги исполнува тие услови или ако тој дел од договорот е веќе извршен.

(6)Јавниот партнер може да го одбие предлогот за замена на подизведувач, односно вклучување нов подизведувач, доколку тоа може да влијае на непреченото изведување или завршување на работите.

(7) За одбивањето на подизведувачот, јавниот партнер го известува приватниот партнер во рок од десет дена од денот на приемот на барањето.

Член 56
Гаранција за квалитетно и навремено извршување на договорот

(1)Јавниот партнер пред склучување на договорот за воспоставување на јавно приватно партнерство бара од  избраниот најповолен понудувач да достави гаранција за исполнување на обврските од договорот во апсолутен износ кој не може да биде понизок од 3 % и да не го надмине износот од 10 % од проценетата вредност на јавно приватно партнерство, особено за плаќање на надоместокот за јавно приватно партнерство и надоместокот на штета што може да настане поради неисполнување на обврските од договорот. 
(2)Јавниот партнер сам одлучува за гаранцијата
 земајќи ја во предвид проценетата вредност на јавно приватно партнерство, како и проценката на можноста за настанување на ризик, земајќи ги притоа во предвид  природата на јавно приватно партнерство, финансиската состојба на приватниот партнер, како и други релевантни фактори од суштинско значење за извршување на договорот за воспоставување на јавно приватно партнерство.

(3)Договорот нема да се склучи, односно нема да влезе во сила ако гаранцијата од ставот 1 на овој член не се достави  до јавниот партнер во рокот одреден во тендерската документација во согласност со посебен закон.

(4)Во случајот од ставот 3 на овој член јавниот партнер ја укинува  одлуката за доделување на  договор за воспоставување на јавно приватно партнерство и може да донесе нова одлука за доделување на договор за воспоставување на јавно приватно партнерство на следниот рангиран понудувач како избран за најповолен кој ги исполнува условите во согласност со тендерската документација и ќе му понуди потпишување на договор. Новата одлука за доделување на договор за воспоставување на јавно приватно партнерство се доставува на секој понудувач без одлагање.

(5)Гаранциите се чуваат на соодветно место од страна на јавниот партнер за времетраење на  договорот за воспоставување на јавно приватно партнерство.

(6)По исклучок од ставот 5 на овој член  јавниот партнер може да ја задржи гаранција и до три месеци по престанување на договорот, ако постојат оправдани причини за настанување на финансиски обврски, утврдени од страна на јавниот партнер.

(7)По исклучок од став 6 на овој член, гаранцијата може да се задржи и подолго од рокот од ставот 6 на овој член, доколку тоа  е предвидено со договорот за воспоставување на јавно приватно партнерство.
(8)Гаранцијата може во согласност со тендерската документација и договорот, по истекот на  половина од времетраењето на договорот  за воспоставување на јавно приватно партнерство или по завршувањето на фазата на изградба и / или реконструкција, да се замени со еквивалентна гаранција со намалена вредност што го одразува преостанатиот дел од вредноста на договорот пресметана од страна на јавниот партнер. Одлуката за замена на гаранцијата ја донесува  јавниот партнер.

(9)Јавниот партнер е должен редовно да ја проверува важноста на гаранцијата.

(10)Согласно со  ставот 9 од овој член, а во случај кога приложената гаранција не е валидна, јавниот партнер е должен без одлагање да побара од  приватниот партнер  да достави  нова соодветна валидна гаранција.                                       
ГЛАВА IV

ДОДЕЛУВАЊЕ  НА ДОГОВОР ЗА ВОСПОСТАВУВАЊЕ НА ЈАВНО ПРИВАТНО ПАРТНЕРСТВО ОД МАЛА ВРЕДНОСТ

Член 57
 (1)Јавниот партнер може да ја започне  постапката  за доделување на договор за  јавно приватно партнерство од мала вредност со носење на одлука, доколку  проектот за јавно приватно партнерство е одобрен од  Министерството за економија, по претходна согласност на Министерството за финансии,  во согласност со одредбите од  ГЛАВА II на овој закон.
(2) Како критериуми за одобрување на предлог проктот за јавно приватно партнерство од мала вредност се основните критериуми од членот 25 став 6 алинеи 1, 2 и 4 на овој закон.
(3)Останатите критериуми и основните прашања за подготовка, документација и спроведување на постапката за доделување на договорите за воспоставување на јавно приватно партнерство од мала вредност ги пропишува Владата на Република Северна Македонија.

ГЛАВА V
ДОГОВОР ЗА ВОСПОСТАВУВАЊЕ НА  ЈАВНО ПРИВАТНО ПАРТНЕРСТВО
Член 58
Период на договорот 
(1)Договорите предвидени со овој закон се склучуваат на ограничен  период, чие времетраење се определува врз основа на финансиско-економските показатели и техничко и/или технолошките специфичности на работите или услугите кои се предмет на договорот, во согласност со физибилити студијата за оправданоста на доделување на договорот за воспоставување на јавно приватното партнерство.

(2)За договорите со времетраење над пет години, максималниот рок на договорот за воспоставување на јавно приватно партнерство не смее да го надмине времето во рамките на кое може разумно да се очекува приватниот партнер да ги поврати направените инвестиции за извршување на работите или услугите предмет на договорот и да добие приходи од вложениот капитал, ако се земат предвид инвестициите потребни за постигнување на конкретните цели на договорот.

Инвестициите кои се земаат предвид за целите на оваа пресметка ги вклучуваат и првичните инвестиции и инвестициите направени за време на траењето на договорот за воспоставување на јавно приватно партнерство.

(3)Рокот на договорот се засметува од денот на неговото склучување, односно од денот на влегување во сила на договорот, ако овој датум се разликува од претходниот. 
(4)Рокот на договорот може да се продолжи ако е потребно продолжување заради измена на договорот  согласно со овој закон.
(5)Продолжување на траењето на договорот е можно во случај на промена на работите или на услугите што се извршуваат во рамки на договорот или за враќање на финансиското салдо на договорот во случај на неисполнување од страна на јавниот партнер, виша сила, промена на законот или драстична промена во деловниот опфат  на договорот споредено со она што било претходно земено од причини кои не се на страната на приватниот партнер. Периодот на продолжување вкупно не може да биде подолг од половина од првичниот договорен период.

Член 59
Склучување на договор 
(1)Договорот за воспоставување на јавно приватно партнерство не може да се склучи и да се пристапи кон неговото извршување пред одлуката за доделување на договор за воспоставување на јавно приватно партнерство да стане конечна, освен во случај кога во постапката за доделување на договор за воспоставување на јавно приватно партнерство  учествувал само еден понудувач чија понуда е избрана за најповолна и во случај на постапка со преговарање без објавување на оглас.

(2)Јавниот партнер е должен за секој  договор  за воспоставување на јавно приватно партнерство пред да биде склучен да побара согласност од Министерството за економија. 

 (3)Кога избраниот најповолен понудувач согласно тендерската документација, одлуката за доделување на договор за воспоставување на јавно приватно партнерство и доставената понуда е должен да основа Друштво за посебна намена (ДПН) како трговско друштво со седиште во Република Северна Македонија основано со намена за извршување на договорот за воспоставување на јавно приватно партнерство, јавниот партнер го потпишува договорот со овластеното друштво во рокот кој е определен во одлуката за доделување на  договорот за воспоставување на јавно приватно партнерство. Рокот за основање на ДПН мора да биде примерен и не може да биде  подолг од шест месеци.

(4)Договорите предвидени со овој закон се изготвуваат во согласност со тендерската документација, огласот и одлуката за избор на најповолна понуда. 
(5)Владата на Република Северна Македонија може да овласти министер од соодветната област да го склучи договорот за воспоставување на јавно приватно партнерство, во име на Владата на Република Северна Македонија.

(6)Советот на општината, советот на градот Скопје и советот на општината во градот Скопје може да го овласти градоначалникот да го склучи договорот за воспоставување на јавно приватно партнерство.

(7)Ако избраниот најповолен понудувач се откаже од склучување на договорот,  јавниот партнер може да го склучи договорот со второрангираниот понудувач. 

(8)Секој склучен договор за воспоставување на јавно приватно партнерство за која е издадена согласност од Министерството за економија,  се објавува во Регистарот на доделени договори за воспоставување на јавно приватно партнерство
.  

(9)Владата на Република Северна  Македонија ја пропишува формата и  содржината на договорите предвидени со овој закон.  
Член 60
Изменување и/или дополнување  на договорот
(1)Договорите предвидени со овој закон може да се изменат и/или дополнат без спроведување нова постапка за доделување на договор за воспоставување на јавно приватно партнерство со склучување на анекс на договор  во следниве случаи:

1. доколку измените, без оглед на нивната парична вредност, се предвидени во тендерската документација на јасен, прецизен и недвосмислен начин, како што се одредби за корекција на цени или опции. Во тие одредби мора да биде наведен обемот и природата на можните измени или опции, како и условите под кои може да се користат, но не смеат да имаат за последица суштинска промена на природата на договорот за воспоставување на јавно приватно партнерство;

2. за дополнителни работи или дополнителни услуги од првичниот приватен партнер кои не се вклучени во основниот договор, а кои поради непредвидени околности се нужни, и доколку замената на приватниот партнер:

-
не е можна од економски или технички причини, како што се барањата во однос на заменливоста или интероперабилноста со постојната опрема, услуги или инсталации набавени во рамките на првичната постапка и

-
ќе предизвика сериозни потешкотии или значително зголемување на трошоците на јавниот партнер;

3. доколку измената е потребна поради околности кои јавниот партнер не можел да ги предвиди и суштински не се менува природата на договорот за воспоставување на јавно приватно партнерство;

4. доколку првичниот приватен партнер го заменува друг приватен партнер кој ги исполнува сите првично одредени услови во тендерската документација од спроведената постапка и кој е правен наследник на првичниот приватен партнер по извршено преструктурирање на претпријатието, вклучувајќи преземање, здружување, спојување или стечај, доколку тоа не вклучува други значителни промени на договорот и со тоа не се избегнува примената на овој закон;

5.доколку јавниот партнер сам ги презема обврските на приватниот партнер во однос на неговите подизведувачи;

6. доколку измените, без оглед на нивната вредност, не се од суштинско значење во смисла на ставот (4) на овој член.

7.доколку вредноста на измената е под вредноста на договорот за воспоставување на јавно приватно партнерство утврдена во членот 6 на овој закон и  под 10% од вредноста на основниот првичен  договор за воспоставување на јавно приватно партнерство.

(2) Во случаите од ставот 1 точки 2 и 3 на овој став, вкупната вредност на измените на договорот за воспоставување на јавно приватно партнерство не смее да надмине 50% од вредноста на првичниот договор. Доколку се направени повеќе последователни измени, ова ограничување се применува на вредноста на секоја измена. За целите на пресметување на вредноста на измените на договорот, ажурираната вредност е референтната вредност кога договорот за воспоставување на јавно приватно партнерство содржи одредба за индексација. Доколку  договорот за воспоставување на јавно приватно партнерство не содржи одредба   за индексација, ажурираната вредност се пресметува врз основа на просечната инфлација во земјата.

(3)Секоја измена и/или дополнување на договорот за воспоставување на јавно приватно партнерство за време на неговото траење ќе се смета за нов договор за воспоставување на јавно приватно партнерство за кој јавниот партнер задолжително поведува нова постапка за предлагање и  доделување на договорот ако измените и/или дополнувањата  се суштински и релевантни во однос на содржината на основниот договор за воспоставување на јавно приватно партнерство.

(4)Како суштински измени и/или дополнувања на договорот за воспоставување на јавно приватно партнерство се сметаат измените и/или дополнувањата кога:

-воведуваат  таквите услови кои доколку би биле а дел од првичната постапка за доделување на договор за воспоставување на јавно приватно партнерство би овозможиле прием на кандидати различни од првично избраните или би овозможиле прифаќање на понуда која е различна од првично прифатената или би привлекле дополнителни учесници во постапката за доделување на договор за воспоставување на јавно приватно партнерство; 

-  го надминале обемот на договорот, односно го прошируваат неговиот предмет на  роботи и/или услуги кои првично не биле опфатени со договорот

-ја менуваат економската рамнотежа на договорот за воспоставување на јавно приватно партнерство во корист на приватниот партнер на начин кој не бил предвиден во условите на основниот договор.

- кога нов приватен партнер го заменува приватниот партнер на кој јавниот партнер првично му го доделил договорот за воспоставување на јавно приватно партнерство, освен во случаите од  ставот 1 точка 4 и 5 на овој член.

(5)Во случај на суштински измени и/или дополнувања на условите од договорот,односно во случај на измени  кои не се содржани во ставот 1 на овој член, јавниот партнер ќе се пристапи кон спроведување на нова постапка за доделување на договор за воспоставување на јавно приватно партнерство.

(6)Не е дозволено  менување на договорот за воспоставување на јавно приватно партнерство со цел и на начин неоправдано да се избегне спроведување на нова постапка за доделување на договор за воспоставување на јавно приватно партнерство. 

(7)Јавниот партнер е должен за секоја измена и/или дополнување на договорот за воспоставување на јавно приватно партнерство да побара согласност од Министерството за економија.

 (8)Секоја склучена измена и/или дополнување на договорот за воспоставување на јавно приватно партнерство за која е издадена согласност од Министерството за економија,  се објавува во Регистарот на доделени договори за воспоставување на јавно приватно партнерство. 



Член 61
Согласност за  договорот за воспоставување на јавно приватно партнерство  односно  за изменување и/или дополнување на договорот за воспоставување на јавно приватно партнерство

(1)Пред склучување на договорот за воспоставување на јавно приватно партнерство односно измената и/или дополнувањето на договорот за воспоставување на јавно приватно партнерство,  јавниот партнер предлог договорот односно предлогот за   измена  и/или дополнување на  договорот го  доставува на согласност до Министерството за економија.
(2)Предлогот од ставот 1 на овој член содржи образложение и потребна документација во врска со предложениот договор односно  предложената измена и/или дополнување на договорот за воспоставување на јавно приватно партнерство.
(3)Со цел постапување по предлог договорот односно  предлогот за изменување и/или дополнување на договорот за воспоставување на јавно приватно партнерство Министерството за економија може  да побара  од јавниот партнер да достави и дополнително образложение и документација поврзани со предложениот договор односно предложената измена и/или дополнување на договорот за воспоставување на јавно приватно партнерство.
(4)Министерството за економија без одлагање ќе побара мислење по предложениот договор односно  предложената измена и/или дополнување на договорот за воспоставување на јавно приватно партнерство од  Министерството за финансии во однос на  финансиски аспекти на предлог договорот за воспоставување на јавно приватно партнерство, односно за предлогот за изменување и дополнување на договорот за воспоставување на јавно приватно партнерство ако измената и/или дополнувањето на договорот  се однесува на преземање на поголеми финансиски обврски од страна на јавниот партнер  во однос на  оние на кои Министерството за финансии претходно дало позитивно мислење, како и во случај кога  измените и/или дополнувањата се однесуваат на финансиски аспекти на договорот за воспоставување на јавно приватно партнерство. Министерството за финансии има оврска да го достави мислењето до Министерството за економија во  рок од 30 дена од денот на приемот на барањето.

(5)Доколку е потребно, пред да издаде согласност на предлог  договорот односно на  предложената измена и/или дополнување на договорот за воспоставување на јавно приватно партнерство, Министерството за економија може да побара мислење и произнесување и од друг надлежен државен орган.

(6)Доколку предложениот договор односно  предложената измена и/или дополнување на договорот за воспоставување на јавно приватно партнерство е во согласност со одредбите на овој закон,  Министерството за економија е должно во рок од 30 дена од денот на приемот на барањето со целокупната документација  да  издаде согласност на предлог договорот односно  на предложената измена и/или дополнување на договорот за воспоставување на јавно приватно партнерство.

(7)Во случај од ставот 4 на овој член Министерството за економија ќе издаде  согласноста на договорот односно измената и/или дополнувањето на договорот за воспоставување на јавно приватно партнерство, во рок од 15 дена, а за посложена  измена и/или дополнување на договорот, во рок од 30 дена, од денот на приемот на позитивно мислење од  Министерството за финансии.
(8)За секоја издадена согласност на договорот односно  измена и/или дополнување на договорот за воспоставување на јавно приватно партнерство Министерството за економија го известува Министерството за финансии.
(9)Договорот односно измената и/или дополнувањето на договорот за воспоставување на јавно приватно партнерство склучен спротивно на одредбите на овој член се сметаат за  ништовни. 

Член 62
Пренос
(1)Договорот за воспоставување на јавно приватно партнерство може да се пренесе со писмена согласност од јавниот партнер, под услови утврдени во договорот и без нарушување на содржината и времетраењето на договорот, освен ако не е поинаку предвидено во овој закон, посебен закон или директната спогодба.
(2)Во договорот за воспоставување на јавно приватно партнерство, може да се предвиди пренос на правата и обврските од договорот, од приватниот партнер во корист на заемодавачите, како средство за обезбедување на нивните побарувања од приватниот партнер, под услов со тоа да не се загрозува континуираното работење, и/или давањето услуга, квалитетното вршење на дејноста, како и цената. 
(3)Промената на приватниот партнер во рамките на договорот за воспоставување на јавно приватно партнерст се врши по иницијатива на јавниот партнер, врз основа на барање на заемодавачите во случај на материјална повреда на неговите обврски согласно договорот за финансирање или по барање на јавниот партнер во случај на материјална повреда на условите од договорот за јавно приватно партнерство од негова страна, за да се осигури продолжувањето на реализацијата на договорот и обезбедувањето на јавните услуги. Во случај на пренос на договорот за воспоставување на јавно приватно партнерство, заемодавачите имаат право да предложат друг приватен партнер со еднакви минимални квалификации за да го замени приватниот партнер кој што не си ги извршувал обврските од договорот, а кој предлог  јавниот партнер има право да го одбие. 

(4)Во случај на пренос на договорот за воспоставување јавно приватно партнерство, јавниот партнер случува договор за пренос со субјектот на кој се пренесува договорот за воспоставување јавно приватно партнерство под услови и на начин утврден во постојниот договор за воспоставување јавно приватно партнерство и со директната спогодба.

(5)Преносот на акции или удели од  приватниот партнер во ДПН, како и на трети лица  со цел извршување на договорот за воспоставување на јавно приватно партнерство, не може да се изврши без претходно прибавена писмена согласност од јавниот партнер.
ГЛАВА VI
ПРЕСТАНОК НА  ЈАВНО ПРИВАТНО ПАРТНЕРСТВО
Член 63
Случаи на престанок на јавно приватно партнерство
Jавно приватно партнерство престанува да важи со:

- истекот на рокот на важењето на договорот за воспоставување на јавно приватно партнерство,

- едностран раскин на договорот за воспоставување на јавно приватно партнерство од страна на јавниот партнер,

- едностран раскин на договорот за воспоставување на јавно приватно партнерство од страна на приватниот партнер,

- спогодбено раскинување на договорот,

- стечај или ликвидација на приватниот партнер, ако со договорот за воспоставување на јавно приватно партнерство не е поинаку предвидено,  и

- други случаи предвидени со закон и договорот за  воспоставување на јавно приватно партнерство.
Член 64
Едностран раскин на договорот за воспоставување на јавно приватно партнерство од страна на јавниот партнер
  (1)Во случај на битна повреда на обврските од приватниот партнер предвидени во договорот за воспоставување на јавно приватно партнерство, јавниот партнер може еднострано да го раскине договорот согласно со одредбите на овој член.

(2)Едностран  раскин на договорот од ставот 1  на овој член може да настане  кога:

а) приватниот партнер не ги извршува обврските кои произлегуваат од договорот и/или на друг начин извршил суштествена повреда на одредбите од договорот или на законите и прописите што се применуваат врз договорот поради што договорот е значително изменет, што резултира со обврска за спроведување нова постапка за доделување на договор за воспоставување на јавно приватно партнерствво;

б) приватниот партнер се наоѓал во една од ситуациите поради кои јавниот партнер морал да го исклучи од постапката за доделување на договор за воспоставување на јавно приватно партнерство, но за овој факт не бил запознаен во текот на постапката или

в) договорот не требало да му се додели на приватниот партнер поради сериозни повреди на овој закон кои со правосилна судска пресуда ги утврдува надлежниот суд.

(3)Едностраниот раскин се врши со одлука на јавниот партнер во која се наведуваат причините заради кои се раскинува договорот и правата на приватниот партнер по донесената одлука.

(4)Јавниот партнер е должен, во рок од 15 дена пред донесувањето на одлуката за раскин на договорот, писмено да го извести  приватниот партнер за повредите од ставот 2 на овој член и да го повика да ги исправи пропустите во однесувањето за да се обезбеди почитување на договорот во рокот утврден со известувањето. Рокот мора да биде доволен за да му овозможи на приватниот партнер да постапи по известувањето.

Член 65
Едностран раскин на договорот за воспоставување на  јавно приватно партнерство од страна на приватниот партнер
(1)Во случај на битна повреда на обврските од јавниот партнер предвидени во договорот, приватниот партнер може еднострано да го раскине договорот согласно со одредбите на овој член.

(2)Едностран раскин на договорот од ставот 1  на овој член може да настане кога:

а)јавниот партнер не ги извршува обврските кои произлегуваат од договорот  и/или на друг начин извршил суштествена повреда на одредбите од договорот или на законите и прописите што се применуваат врз договорот поради што договорот е значително изменет, што резултира со обврска за спроведување нова постапка за доделување на договор за воспоставување на јавно приватно партнерствво;.

(3)Приватниот партнер е должен, во рок предвиден во договорот, пред едностраниот раскин на договорот, писмено да го извести  јавниот партнер за повредите од ставот 2 на овој член и да го повика да ги исправи пропустите за да обезбеди почитување на договорот во рокот утврден со известувањето.

(4)По истекот на рокот од ставот 3 на овој член, доколку  јавниот партнер не ги отстранил утврдените повреди, договорот ќе се смета за раскинат.
Член 66
Спогодбено раскинување на  договорот за воспоставување на јавно приватно партнерство
Јавниот партнер и приватниот партнер можат спогодбено да го раскинат договорот за воспоставување на јавно приватно партнерство заради повреда на договорните обврски од страна на јавниот партнер, односно приватниот партнер согласно со важечките прописи и според одредбите на договорот или директната спогодба.
Член 67
Надомест при престанок на јавно приватно партнерство 
(1)Во случај на  престанок на договорот за воспоставување на јавно приватно партнерство пред истекот на рокот на негово  важење, од било која причина вклучително и неисполнување на обврските од приватниот партнер, доколку тоа е  пропишано со договорот за воспоставување на јавно приватно партнерство, секоја договорна страна има право на соодветен надомест (компензација) од другата страна во износ пресметан во согласност со условите на договорот, и кога е соодветно со условите на  директниот договор. 
(2)При пресметување на износот на надоместокот за престанок на договорот за воспоставување на јавно приватно партнерство од ставот 1 на овој член, договорните страни треба да го земат во предвид следното:

·  правичната вредност на средствата што се пренесуваат на јавниот партнер;

· соодветен надоместок за вредноста на инвестициите во јавното приватно партнерство и/или на повратот што го очекуваат инвеститорите во текот на траењето на договорот;

· износите потребни за покривање на неплатените долгови во времето на раскинување на договорот;

· надоместок на трошоците и загубите што ги трпи секоја страна како резултат на предвременото раскинување, вклучувајќи ја и изгубената добивка; 

· износот на неплатените обврски на секоја од страните во времето на раскинување на договорот.

(3)Страните на договорот за воспоставување на  јавното приватно партнерство имаат право  да ги договорат условите за исплата на надоместокот од ставот 1 на овој член под услови, на начин и  ограничувањата пропишани со овој закон  и посебен  закон, со цел да се избегне неосновано збогатување на било која договорна страна или друга несразмерна казна за прекршување на договорот за воспоставување на јавно приватно партнерство.
Член 68
Примена на Законот за облигационите односи
За сите прашања кои не се уредени со овој закон, а се однесуваат на договорите за воспоставување на јавно приватно партнерство, се применуваат одредбите од Законот за облигационите односи.
ГЛАВА VII
ПОЛИТИКА НА ЈАВНО ПРИВАТНО ПАРТНЕРСТВО
Член 69
Единствен  електронски систем за јавно приватно партнерство

(1)Секоја комуникација и размена на информации согласно со одредбите на овој закон, се вршат со користење на електронски средства преку ЕЕСЈПП.

(2)Секое барање, информација, известување и други документи предвидени со овој закон се изготвуваат  во писмена форма и се евидентираат  во ЕЕСЈПП во  моментот на испраќaње, односно во моментот на примање.

(3) ЕЕСЈПП, како и неговите технички карактеристики, се недискриминаторски, општо достапни и интероперабилни со производите на информациско  комуникациските технологии за општа употреба и не го ограничува пристапот на економските оператори до постапката за доделување на договор за воспоставување на јавно приватно партнерство.

(4) По исклучок од ставот 1 на овој член, јавниот партнер не е должен да бара користење електронски средства преку ЕЕСЈПП во следниве случаи:

а) доколку поради посебна природа на предметот на јавно приватно партнерство, за користење електронски средства преку ЕЕСЈПП  би биле потребни одредени алатки, уреди или формати на датотеки што не се широко достапни или што не се поддржани од општо достапниот софтвер;

б) доколку за програмите кои ги поддржуваат форматите на датотеки погодни за опис на понудите се користат формати на датотеки кои не можат да бидат обработени од страна на кој било друг отворен или општо достапен софтвер, или доколку истите се заштитени со лиценца и договорниот орган не може да обезбеди нивно преземање или користење оддалеку;

в) доколку со тендерската документација се бара поднесување мостри и макети кои не може да се поднесат по електронски пат и

г) кај постапката со преговарање без објавување оглас, набавката на посебни услуги, како и при водењето преговори или дијалог во постапките што вклучуваат фаза на преговори или дијалог.

(5) Комуникацијата која согласно со случаите од став 4 на овој член не се врши со користење електронски средства преку ЕЕСЈПП, се врши лично, преку овластен давател на поштенски услуги или преку друга соодветна курирска служба или во комбинација со користење електронски средства преку ЕЕСЈПП.

(6) По исклучок од ставот 1 на овој член, јавниот партнер не е должен да бара користење електронски средства преку ЕЕСЈПП при поднесувањето на понудата, доколку користењето друг начин на комуникација е неопходен, поради нарушување на безбедноста на ЕЕСЈПП, или поради заштита на безбедносно осетливи информации кои бараат ниво на заштита кое не може соодветно да се обезбеди со користење електронски средства преку ЕЕСЈПП.

(7) Јавниот партнер, кој согласно став 4 на овој член дозволува поднесување на понудата со користење други средства за комуникација ги образложува причините за таквата одлука.

(8) Понудите и пријавите за учество може да се разгледуваат само по истекот на рокот за нивното поднесување.

(9)Јавниот партнер прифаќа електронски потписи согласно со прописите што ја уредуваат електронската идентификација.

 (10)Во секој случај на пренос, размена и складирање на информации јавниот партнер гарантира заштита на интегритетот на податоците и доверливоста на барањата и понудите.

 (11)Министерството за економија управува и оперира со Единствениот електронски систем за јавно приватно партнерство .

(12)Начинот на користење на Единствениот електронски систем за јавно приватно партнерство го пропишува министерот за економија.

Член 70
Надлежен орган за јавно приватно партнерство

(1)Надлежен орган за јавно приватно партнерство е Министерството за економија кое ги врши следните работи
:
- развива и спроведува мерки и активности со цел постигнување и одржување на   транспарентен и ефикасен систем за јавно приватно партнерство;

- го води и одржува Единствениот електронски систем за јавно приватно партнерство и го води и одржува Регистарот за доделени договори за воспоставување на јавно приватно партнерство; 

- изготвува предлози за измени на прописите од областа на јавното приватно партнерство и обезбедува   упатства за имплементирање на овој закон;

- организира и реализира едукација и обука од областа на јавно приватно партнерство за сите учесници во процесот;

- следи, анализира, проценува и дава одобрение на предлог проектите за јавно приватно партнерство;

-дава мислења поврзани со доделување на договорите за воспоставување на јавно приватно партнерство  согласно овој закон;

-дава согласност за  изменување и/или дополнување на договорот за воспоставување на јавно приватно партнерство;

- врши надзор и мониторинг во спроведувањето на договорите за воспоставување на јавно приватно партнерство во согласност со одредбите на овој закон;

- следи, анализира и ги проучува актуелните европски и светски тенденденции, знаења и искуства од  областа на јавно приватно партнерство и
- согласно закон врши и други работи  поврзани со јавното приватно партнерство. 

(2)Министерството за економија еднаш годишно за предходната година изготвува  извештај за склучени договори за воспоставување на јавно приватно партнерство и го доставува до Владата на Република Северна Македонија.

(3)Министерството за економија го објавува во Единствениот електронски систем за јавно приватно партнерство   извештајот од ставот 2 на овој член

Член 71
 Совет за  јавно приватно партнерство
(1)Владата на Република Северна Македонија основа Совет за јавно приватно партнерство (во натамошниот текст: Совет) составен од 13 членови, од кои еден е претседател  на Советот.

(2)Советот има советодавна улога на Владата на Република Северна Македонија во креирање на политиките за јавно приватно партнерство и за таа цел подготвува  стратегија за јавно приватно партнерство во согласност со Националната стратегија за развој и политиките за управување со јавните инвестиции (ПИМА), врши промоција на јавно приватно партнерство, дава мислења и предлози по прашања од национален интерес а се поврзани со јавно приватно партнерство, како и дава иницијатива со предлози за измени на прописите од областа на јавното приватно партнерство.

(3)Во Советот членуваат претставници од Министерството за економија, Министерството за финансии, Министерството за транспорт и врски, Министерството за здравство, Министерството за образование и наука, Министерството за животна средина и просторно планирање, Кабинет на заменикот на претседателот на Владата задолжен за економски прашања и за координација со економските ресори, Бирото за јавни набавки, ЗЕЛС, деловниот сектор и   независни експерти во областа на јавно приватно партнерство. 

(4)Членовите на Советот се стручни лица од областа на правото, економијата и техничките  науки со познавања во областа на јавно приватно партнерство,

(5)Советот донесува Деловник за својата работа.

Мандатот на членовите на Советот изнесува четири години. 

(6)Членовите на Советот за својата работа примаат надоместок по одржана седница, а висината  ја определува Владата на Република Македонија. 
Член 72
Обврски на јавниот партнер во спроведувањето на политиката на јавно приватно партнерство
(1)За спроведување на  политиката за јавно приватно партнерство јавниот партнер има обврска да:

1. Прибира и доставува податоци  до Министерството за економија за изработка на годишниот извештај за склучени  договори за јавно приватно партнерство
2. Води евиденција за работењето на приватниот партнер
3.Го внесува во Регистарот на доделени договори за воспоставување на јавно приватно партнерство  секој склучен договор односно измена и/или дополнување на договор за воспоставување на јавно приватно партнерство 
4. Изработува план за доделување договор за воспоставување јавно приватно партнерство.
5. Го користи  Регистарот за доделени договори за воспоставување јавно приватно партнерство за внесување на податоци со  цел вршење надзор над уредното плаќање на надоместокот за јавно приватно партнерство доколку е предвиден, над обврските и роковите за спроведување на договорот за воспоставување на јавно приватно партнерство.
6. Постојано го следи  работењето на приватниот партнер во извршување на обврските од договорот за воспоставување јавно приватно 

7. Преземање на сите пропишани активности со цел да обезбеди правилно спроведување на договорот за јавно приватно партнерство и заштитата на имотот и интересите на Република Северна Македонија.
(2)Јавниот партнер ги обезбедува сите информациии поврзани со подготовка на проектот за јавно приватно партнерство, за спроведување на постапката за доделување на договорите за воспоставување на јавно приватно партнерство и за  реализација на договорот за воспоставување јавно приватно патрнерство со обврска за тековно внесување и ажурирање на податоците во Единствениот електронскиот систем за јавно приватно партнерство и Регистарот на доделени договори за воспоставување на јавно приватно партнерство.
(3)Доколку  јавниот партнер утврди дека во постапката за доделување на договор за воспоставување на јавно приватно партнерство или во постапката за склучување на Договор за воспоставување на јавно приватно партнерство се сторени повреди на законот, како што се измама, корупција, судир на интереси, за сторените повреди на законот е должен веднаш да  ги извести Министерството за економија, надлежното јавно обвинителство и  надлежните инспекциски органи.

Член 73
План  за доделување на договори за воспоставување на јавно приватно парнерство 
(1)Јавниот партнер преку ЕЕСЈПП доставува до Министерство за економија и Министерство за финансии среднорочен (тригодишен) план и годишен план за доделување на договори за воспоставување на јавно приватно парнерство.

(2)Во согласност со политиката за јавно приватно партнерство, јавниот партнер изготвува среднорочен (тригодишен) план за доделување на договори за воспоставување на јавно приватно партнерство, со јасно искажани и проценети економски користи од спроведување на идните планирани договори за воспоставување на јавно приватно партнерство,со процена на изведбата на инвестицискиот проект  и селекција и приоритизација на проектите за јавно приватно партнерство во рамки на процесот на  управување со јавните инвестиции. 
При изготвување на среднорочниот (тригодишен) план и утврдување на редоследот за реализација на договорите за воспоставување на јавно приватно партнерство според приоритет  треба да се земе во предвид пред се јавниот интерес, влијанието врз животната средина, заштита на природата и културата, финансиските ефекти на јавното приватно партнерство на буџетот на Република Северна Македонија, односно буџетот на општините и Градот Скопје за секој планиран договор за воспоставување на јавно приватно партнерство.
(3)Во среднорочниот (тригодишен) план јавниот парнер наведува во кои области се планира договор за воспоставување на јавно приватно парнерство, градбите кои ќе се градат односно која дејност ке се извршува, планираните приходи и расходи од доделувањето на договор за воспоставување на јавно приватно парнерство, очекувана економска корист од планираниот договор за воспоставување на јавно приватно парнерство.

(4)Среднорочниот (тригодишен) план исто така може да содржи и други елементи кои се од значење за спроведувањето на  политиката на јавно приватно парнерство.
(5)Јавниот партнер годишниот план за доделување на договори за воспоставување на јавно приватно парнерство го изготвува  за идната календарска година  најдоцна до крајот на декември во тековната календарска  година. 

(6)Годишниот план за доделување на договор за воспоставување на јавно приватно парнерство  особено содржи:

1. Планиран број на договори за воспоставување на јавно приватно партнерство

2.Видот и предмет на  планираните договори за воспоставување на јавно приватно партнерство

3. Роковите на кои се планира да се доделат договорите за воспоставување на јавно приватно парнерство

4. Правен основ за доделување на договорите за воспоставување на јавно приватно парнерство

5. Проценет годишен надоместок за одредени договори за воспоставување на јавно приватно парнерство доколку е предвиден

6. Листа на договорите за воспоставување на јавно приватно парнерство на кои истекува рокот во годината на која се однесува планот со напомена за кој договор се планира спроведување на нова постапка за доделување на договор за воспоставување на јавно приватно парнерство со образложение за причините.

7.Приоритизација и селекција на проктите за јавно приватно партнерство во согласност со политиките за управување со јавните финансии

8. Усогласеност на годишниот план за доделување на договори за воспоставување на јавно со среднорочниот (тригодишен) план за доделување на договор за воспоставување на јавно приватно парнерство

(7)Годишниот план за доделување на договори за воспоставување на јавно приватно парнерство мора да биде во согласност со среднорочниот (тригодишен) план за доделување на договор за воспоставување на јавно приватно парнерство.

(8)Во случај на отстапување на годишниот план на среден рок (три години), јавниот парнер до Министерството за економија и Министерството за финансии преку ЕЕСЈПП доставува образложение за отстапувањето од планираното.
(9)Јавниот партнер во текот на календарската година во зависност од околностите може да го промени годишниот план за доделување на договори за воспоставување на јавно приватно парнерство за таа календарска година за што го известува Министерството за економија и Министерството за финансии преку ЕЕСЈПП со образложение за причините за промената .

(10)Годишниот план за доделување на договори  за воспоставување на јавно приватно парнерство и Среднорочниот (тригодишен) план за доделување на договори за воспоставување на јавно приватно партнерство од ставот 1 на овој член го објавува Министерството за економија во Единствениот електронски систем за јавно приватно партнерство.
(11)Формата и содржината на плановите од ставот 1 на овој член ги пропишува министерот за економија.
Член 74
                                                                  Планирање на средства

(1)Вкупниот износ на средства до кои јавниот партнер може да превземе финансиски обврски во дадената година поврзани како со нови така и со постоечките договори за воспоставување на јавно приватно партнерство, треба да биде утврден со буџетот на јавниот партнер.       

(2)Јавниот партнер  при донесување на буџетот мора да ги земе во предвид:

- трошоците потребни за покривање на обврските кои произлегуваат од договорите за воспоставување на јавно приватно партнерство;

- ефектите на наградување, времена суспензија (прекин) или ограничување  на потфатот, кои може да произлезат од договорите за воспоставување на јавно приватно партнество; и

- трошоците  за компензација (надоместување) за приватниот партнер, кои можат да произлезат од  договорот за  воспоставување на јавно приватно партнерство.

Член 75
Барање за одобрување на средства

                                                                                                                                                                                      Доколку врз основа на физибилити студијата за оправданоста на доделување на договор за воспоставување на јавно приватно партнерство се утврди дека за реализација на договорот за воспоставување на  јавно приватното партнерство се потребни финансиски средства од Буџетот на Република Северна Македонија или доколку е потребно да се издадат државни гаранции за јавниот партнер соодветно да ги изврши своите обврски во рамките на договорот (особено плаќање на надоместокот за предвремено раскинување) или да се покријат други непредвидени обврски (гарантиран сообраќај или минимални средства за спроведување на договорот за воспоставување на јавно приватно партнерство), потребно е за истото пред донесување на одлуката за започнување на постапката за доделување на договор за воспоставување на јавно приватно партнерство, да се добие согласност од Министерството за финансии.

Член 76
Годишен извештај на јавниот партнер за склучени договори за воспоставување на јавно приватно партнерство

(1)Јавниот партнер до 1 јуни во тековната година
 а за претходната година преку ЕЕСЈПП доставува  до Министерството за економија и Министерството за финансии  извештај за склучени договори за воспоставување на јавно приватно партнерство со податоци кои се однесуваат на:

1. Плаќање на надоместок за  јавно приватно партнерство  доколку е предвиден и за реализација на обврските од договорот за воспоставување на јавно приватно партнерство

2. Превземени активности во врска со надзорот над работењето на приватниот партнер

3.Превземени мерки за присилна наплата за надоместокот за јавно приватно партнерство и други парични обврски кои произлегуваат од договорот за воспоставување на јавно приватно партнерство

4. Раскинати  договори за воспоставување јавно приватно партнерство, како и за договори кои се во постапка на нивно  раскинување 

5.Спроведувањето на договорите за подизведување и останати важни податоци за спроведување на договорите за воспоставување на јавно приватно партнерство

6.Измени и/или дополнувања на договорот за воспоставување на јавно приватно партнерство доколку се напаравени

6. Други информации од значење за спроведувањето на договорот за воспоставување на јавно приватно партнерство.

(2)Министерството за економија го објавува во Единствениот електронски систем за јавно приватно партнерство   извештајот од ставот 1 на овој член

(3)Министерот за економија ја пропишува формата и соджината на извештајот од ставот 1 на овој член.

Член 77
Регистар на доделените договори за воспоставување на јавно приватно партнерство

(1)Министерството за економија води Регистар за доделени договори за воспоставување на јавно приватно партнерство согласно овој закон .
(2) Водењето на Регистарот на доделени договори за воспоставување на јавно приватно партнерство значи прибирање и евиденција на податоците од договорот за воспоставување на јавно приватно партнерство и поврзаната документација, дополнување на податоци, управување со базата на податоци, обезбедување  достапност на податоците и заштита на базата на податоци и прибраните документи во архивата. 
(3)Регистарот се води и објавува во рамки на Единствениот електронски систем за јавно приватно партнерство .

(4)Јавниот парнер е должен во рок од 30 дена од денот на склучување на договорот за воспоставување на јавно приватно партнерство, во Регистарот на доделени договори за воспоставување на јавно приватно партнерство покрај основните податоци  кои се однесуваат на склучениот договор за воспоставување на јавно приватно партнерство,  како и  на измените и /или дополнувања кои биле направени на договорот, да ги внесе и податоците во однос на обврските кои произлегуваат од договорот и роковите за нивна реализација и навремено и точно да ги ажурира податоците за спроведување на договорот за воспоставување на јавно приватно партнерство.
(5)Јавниот партнер е одговорен за вистинитоста и  точноста на податоците внесени во Регистарот на доделени договори за воспоставување на јавно приватно партнерство.

(6)Регистарот на доделени договори за воспоставување јавно приватно партнерство е јавен.

(7)Како јавни податоци во согласност со ставот 6 од овој член се сметаат:
1. Назив на договорот  за воспоставување на јавно приватно партнерство
2. Назив на јавниот партнер 
3. CPV/ОПЈН ознака на јавниот партнер 
4. Назив на приватниот партнер 
5. CPV/ОПЈН ознака на приватниот партнер

6.Датумот на потпишување и влегување во сила на договорот за воспоставување на јавно приватно партнерство
7. Рок на кој се доделува договорот за воспоставување на јавно приватно партнерство
8.Датум на истекување на важноста на договорот за воспоставување на јавно приватно партнерство
9. Вид на договорот за воспоставување на јавно приватно партнерство
10.Местото на извршување на договорот за воспоставување на јавно приватно партнерство    и
11. Висина или начин на пресметка на надоместокот за јавно приватно партнерство, доголку е определен.
 (8)Јавниот партнер е должен да придонесува за водењето на Регистарот на доделени договори за воспоставување на јавно приватно партнерство со постојано следење и соработка со Министерството за економија.

(9)Министерството за економија редовно го известува јавниот партнер за сите негови грешки, пропусти и неисполнети обврски во врска со водењето на Регистарот на доделени договори за  воспоставување на јавно приватно партнерство.
(10)Јавниот партнер е должен до Министерството за економија и Министерството за финансии да го достави секое известување со кое се предупредува приватниот партнер за вооченото неисполнување на обврските од договорот  за воспоставување на јавно приватно партнерство.

(11)На барање на трето лице, Министерството за економија може да даде исклучиво јавни податоци од Регистарот на додедлени договори за воспоставување на јавно приватно партнерство, додека за давање на останати податоци и информации кои не се јавни, надлежен е јавниот партнер.

(12)Министерот за економија ја пропишува формата, содржината и начинот на водење на Регистарот од ставот 1 на овој член .
ГЛАВА VIII
СЛЕДЕЊЕ НА СПРОВЕДУВАЊЕ НА ДОГОВОРОТ ЗА ВОСПОСТАВУВАЊЕ НА ЈАВНО ПРИВАТНО ПАРТНЕРСТВО 
  Член 78
 Доставување и објавување на  доделени договори за воспоставување на јавно приватно партнерство и на измената и/или дополнувањето на договорот
(1)Јавниот партнер е должен во рок од 30 дена од денот на склучување, до Министерството за економија да достави две копии од секој склучен договор и од секоја  измена и/или дополнување на договорот за воспоставување на јавно приватно партнерство и да ги објави во Регистарот на доделени договори за воспоставување на јавно приватно партнерство
.
(2)Јавниот партнер е должен со договор за воспоставување на јавно приватно партнерство од ставот 1 на овој член, до Министерството за економија да  достави и:

1.Краток преглед на физибилити студијата за оправданост на јавно приватно партнерство и
2. Доказ за прибавените гаранции , кои ги објавува во Регистарот на доделени договори за воспоставување на јавно приватно партнерство.
(3)Освен информациите од ставот 2 на овој член, Министерството за економија може да побара од јавниот партнер и други податоци поврзани со договорот,односно со измената и/или дополнување на договорот за воспоставување на јавно приватно партнерство кои  јавниот партнер е должен веднаш и  без одлагање да ги достави.
(2)По приемот на договорот односно измената и/или дополнувањето на договорот за воспоставување на јавно приватно партнерство од ставот 1 на овој член Министерството за економија веднаш доставува  еден примерок  до Министерството за финансии.

Член 79
Следење на спроведувањето на договорот за воспоставување на јавно приватно партнерство

(1)Јавниот партнер формира комисија за следење на спроведувањето на договорот за воспоставување на јавно приватно партнерство во рок од 60 дена од денот на склучување на договорот .
(2) Комисијата од ставот 1 на овој член се состои од најмалку три, а најмногу седум членови. Комисијата има претседател и заменик претседател. 
(3) Комисијата од ставот 1 на овој член го следи спроведувањето и извршувањето на обврските од договорот за воспоставување на јавно приватно партнерство на двете договорни страни.

(4) Комисијата од ставот 1 на овој член  на јавниот партнер веднаш и  без одлагање му доставува записници од нејзините седници и го известува за спроведување на договорот за воспоставување на јавно приватно партнерство, како  и за настанување или можност од настанување на било која околност, која  има или може да има директно или индиректно фискално влијание врз буџетот на централната и локалната власт.

(5)Јавниот партнер преку ЕЕСЈПП го известува Министерството за економија и Министерството за финансии најмалку два пати годишно
 за спроведувањето на извршување на обврските кои произлегуваат од договорот за воспоставување на јавно приватно партнерство.
(6) Министерството за економија и Министерството за финансии можат независно од редовното доставување на извештаите да побараат од јавниот партнер да достави дополнителни информации за спроведување на договорот за воспоставување на јавно приватно партнерство . 
(7)Претседателот, заменикот на претседателот, членовите и замениците на членовите на комисијата за следење на спроведувањето на договорот за воспоставување на јавно приватно партнерство, потпишуваат изјава за непостоење судир на интереси која претставува дел од досието на договорот за воспоставување на јавно приватно партнерство.

(8) Во случај на постоење на судир на интереси кај претседателот, неговиот заменик, членовите и нивните заменици во комисијата за следење на спроведувањето на договорот за воспоставување на јавно приватно партнерство, истите се повлекуваат од работа на комисијата и се заменуваат со други лица.

ГЛАВА IX
НАДЗОР

Член 80
Надзор над спроведувањето на законот
(1)Управниот надзор над спроведувањето на овој закон и прописите донесени врз основа на овој закон го врши Mинистерството за економија во рамките на политиката за јавно приватно партнерство.

(2)Инспекциски надзор вршат инспекциските органи во согласност со прописите со кои се регулира внатрешната организација и надлежности.
ГЛАВА X
ПРАВНА ЗАШТИТА
Член 81
Право на жалба
(1)Правната заштита во постапката за доделување на договор за воспоставување на јавно приватно партнерство  соодветно се обезбедува согласно  Законот за јавните набавки.
(2)Надлежен орган за решавање по жалби во постапката за доделување на договор за воспоставување на јавно приватно партнерство е Државната комисија за жалби по јавни набавки.
Член 82
Решавање на спорови
(1)За решавање на споровите кои настануваат или кои можат да настанат од договорот за воспоставување на јавно приватно партнерство  надлежен е Управниот суд. 
(2)За решавање на споровите кои настануваат или кои можат да настанат од договорот за воспоставување на јавно приватно партнерство страните, можат да договорат постапки  на арбиртражно решавање или мирење. 
(3)Во арбитражната постапка од ставот 1 исклучиво ќе се применува материјалното и процесното право на Република Северна Македонија 
(4)Со договорот за воспоставување на јавно приватно партнерство со кој во случај на спор се предвидува решавање по пат на арбитража, секоја од страните на договорот, пред да пристапи кон арбитражa мора  предходно да ја  извести  другата договорна страна  и да  побара  мирно решавање на спорот во рок кој не може да биде пократок од три (3) месеци од денот на доставувањето на барањето за мирно решавање на спорот.

(5)Правилата на арбитражната постапка се утврдуваат во согласност со законот  со кој се уредува арбитражата.
ГЛАВА XI
ПРЕКРШОЧНИ  ОДРЕДБИ

Член 83
 Прекршоци

Глоба за сторен прекршок  во износ од 500 до 1000 евра во денарска противвредност ќе му се изрече на одговорното  лице  на правното лице кое е  јавен партнер доколку:
1.Во пропишаниот рок до Министерството за економија не достави две копии од секој склучен договор и од секоја  измена и/или дополнување на договорот за воспоставување на јавно приватно партнерство и не ги објави во Регистарот на доделени договори за воспоставување на јавно приватно партнерство  (член 78 став 1).
2.Во пропишаниот рок преку ЕЕСЈПП  не достави Годишен  извештај  за склучени договори за воспоставување на јавно приватно партнерство до Министерството за економија и Министерството за финансии  (член  76 став 1).
3.Во пропишаниот рок  во Регистарот на доделени договори за воспоставување на јавно приватно партнерство покрај основните податоци кои се однесуваат на склучениот договор за воспоставување на јавно приватно партнерство,  како и  на измените и /или дополнувања кои биле направени на договорот,не ги внесе и податоците во однос на обврските кои произлегуваат од договорот и роковите за нивна реализација и навремено и точно не ги ажурира  податоците за спроведување на договорот за воспоставување на јавно приватно партнерство (член 77 став 4).
4.Во пропишаниот рок не достави годишен план за доделување на договори за воспоставување на јавно приватно парнерство (член 73 став 2).

Член 84
Прекршочен орган
Прекршочна постапка ќе води и прекршочни санкции за прекршоците предвидени во овој закон ќе изрече надлежен суд согласно Законот за прекршоците.
                                                                                  ГЛАВА  XII
                                                      ПРЕОДНИ И ЗАВРШНИ ОДРЕДБИ
Член 85
Примена на одредбите
На постапките за доделување на договор за воспоставување на јавно приватно партнерство и на постапките за правна заштита отпочнати пред започнување на примената на овој закон, како и на договорите склучени  пред започнување на примената на овој закон, ќе се применуваат одредбите од Законот за концесии и јавно приватно партнерство (“Службен весник на Република Македонија“ бр.6/2012, 144/2014, 33/2015 ,104/2015 и 215/2015 и Службен весник на Република Северна Македонија бр.153/2019 и 261/2019).   
Член 86
Прописи за извршување на законот
Подзаконските прописи пропишани со овој закон ќе се донесат во рок од три месеци од денот на влегување во сила на овој закон.
Член 87
Обврска за усогласување
Сите одредби на посебните закони кои се однесуваат на договорите за воспоставување на јавно приватно партнерство кои се остваруваат како  концесија  за  работа и концесија за   услуга  ќе се усогласат  со одредбите на овој закон во рок од  шест месеци од денот на влегување во сила на овој закон.

Член 88
Основање на  Совет за јавно приватно партнерство
(1)Советот за јавно приватно партнерство формиран согласно Законот за концесии и јавно приватно партнерство (“Службен весник на Република Македонија“ бр. 6/2012, 144/2014, 33/2015 ,104/2015 и  215/2015 и Службен весник на Република Северна Македонија бр.153/2019 и 261/2019) ќе продолжи да работи согласно со одредбите од овој закон, до формирање на Советот за јавно приватно партнерство согласно овој закон.
(2) Членовите на Советот ке се именуваат во рок од 30 дена од денот на започнување на   примена на овој закон.                                              

Член 89
Обврска за внес на податоци
За сите договори за воспоставување на јавно приватно партнерство, склучени согласно Законот за концесии и јавно приватно партнерство (“Службен весник на Република Македонија“ бр. 6/2012, 144/2014, 33/2015 ,104/2015 и 215/2015 и Службен весник на Република Северна Македонија бр.153/2019 и 261/2019) јавните партнери се должни да направат внес на податоците и нивно ажурирање во Регистарот на доделени договори за воспоставување на јавно приватно партнерство, во рок од шест месеци од денот на воспоставување на Единствениот електронски систем  за  јавно приватно партнерство.
Член 90
Престанок на примена

Со денот на започнување на примена на овој закон престанува да важи Законот за концесии и јавно приватно партнерство (“Службен весник на Република Македонија“ бр. 6/2012, 144/2014, 33/2015 ,104/2015 и 215/2015 и Службен весник на Република Северна Македонија бр. 153/2019 и 261/2019), освен за доделување на концесиите на добра од општ интерес.
Член 91
Воспоставување на Единствен електронски систем за јавно приватно партнерство
Министерството за економија ќе го воспостави Единствениот електронски систем за јавно приватно партнерство во рок од девет месеци од денот на влегувањето  во сила на овој закон.
Член 92
Влегување во сила

Овој закон влегува во сила осмиот ден од денот на објавувањето во “Службен весник на Република Северна Македонија”, а ќе започне да се применува од  --------2022 година.

�Не му е тука местото, кај исклучоци, можеби кај договорите


�Какви податоци и во која фаза од постапката?


�Зошто се оптотоварува законот со оваа одредба, кога со друг закон е регулирано како се врши запишување во катастаррот?  


�Зошто „може“. Се остава простор за дискрециско постапување кое во земјава нема добра пракса на примена. Треба или не треба да се осноива вакво право лице и кога? Тоа треба да го одреди овој закон. 


�Да проверам?


�Да се наведе називот на главата 


�Да се разделат во општествени или јавни и во економски предности за да им се даде потребното значење и предност на општествените и јавните предности 


�Дали е една или две согласности? Погоре се вели соглсност од МЕ и МФ, а потоа се споменува само добивање соглсност од МЕ. Дали МЕ треба да ја обезбеди согласноста и од финансии и да дае една согласност или двете даваат спогласност, што во тој случлај ги прави две согласности. Што ако се добие согласност од МЕ, а не и од МФ? И за што треба да дадат согласност МЕ и МФ? Врз основа на што ќе се проденува дали да се одаде или не согласност? 


�Составен дел на Информацијата да биде и Белешката како најважен дел од аспект на докажување на потребата и оправданоста на ЈПП. 


�Советникот да потпише и да достави Изјава за интереси за да се спречи евентуален подоцнежен судир на интереси и неговоот име и договор да бидат јавно објавени заедно со Информацијата. 


�Да се нагласи дека мора да се исполнат сиве овие три групи критериуми заедно, а не само еден или два од нив. 


�Може да се спои со точка љ. во едно како идентификација и алокација на ризиците и соодветни мерки за управување со нив 


�Овде би требало „поповолна“ оти и законот за јавни набавки бара од набавките да бидат со најповолна вредност за парите


�Не треба ли овој подзаконски акт да го донесува МЕ, како орган кој го изработува и законот 


�Врз основа на лошоти искуство со примената на законот за јавни набавки во делот на слабости при пресметка на проценатата вредност на јавните набавки, потребно да се предвиди изработка на подзаконски акт како методологија за пресметка на проценка на вредноста на ЈПП


�Овде да не треба „до 20%“ а не „за 20%“ оти така ќе значи само ако е 20%, а не и да речеме 19%?


�Добро е законот да има целовитост и затоа треба овде да се наведе тој член 39 од Законот за јавни набавки. 


�На почеток за членот треба да се предвиди дека се изработува предлог-проект, а потоа шѕо се прави со него. 


�Што значи нецелосен? Тоа обично упатува на недостиг на некој документ, некомплетност. Сепак, подолу во овој челн се сфаќа дека не се мисли на тоа, туку на суштински недостацои и оттука зборот нецелосен не е соодветен. 


�Штом е решение, значи дека јавниот партнер има право на жалба. 


�Ако се има предвид дека додека се чека на согласноста на од МФ, односно во тие 30 дена и МЕ ќе има толку време да работи на својата согласност, тогаш овие дополнителни 15 дена немаат смисла, освен ако не се предвидени за дополнително проценување врз основа на добиените информации од согласноста од МФ. 


�Што значи ова „податоците“? 


�Да се усогласи со став 4 од овој член бидејќи се однесува на иста постапка и да се прецизира. Може е најдобро да се исбрише став 4. 


�Уште еден аргумент за спојување со став 4 оти и таму има решение за одбивање на согласност, анема право на жалба. Да се спојат став 4 и став 12. 


�Предлог-проектот наместо проектот 


�Исто е со став 9 на претходниот член. За да се скрати текстот, може да се спојат во еден член. 


�Прво треба да се каже дека не се дозволени суштински измени во проектот во однос на одобрениот предлог, а потоа да се наведат мерките што би се донеле во тој случај. Втор став треба да биде дека не се довозлени суштински измени, па став 3 кои се тие измени, па став 4 што ако се дознае дека се направени такви измени итн. 


�Овој член да оди пред претходниот кој зборува за измена на проектот, така е логички. 


�Не треба да се двојат посебно општината и општината во градот Скопје, оти сите се општини и нема посебни различн и дејства за нив. 


�И задолжително образложение на потребата и оправданоста од воспоставувањето на ЈПП


�Ова е ограничувачки критериум за состав на комисијата, осовено за помалите јавни партнери


�Точниот назив на ова во Законот за јавните набавки е „Потврда за положен испит за лице за јавни набавки“ 


�Не постои ваков закон. Од 2019 година постои Закон за спречување на корупцијата и судирот на интереси. 


�Овој дел треба да биде по делот за објавување оглас, овде не е соодветно место. 


�Во овој дел од постапката, односно на 8 дена пред крајниот рок за доставување понуди, не се знаат субјектите кои доставиле пријава или кои учествуваат во постапката. Оттука треба прашањата и појаснувањата да се објават јавно кај тендерската документација и огласот и така да бидат еднакво достапни на сите. 


�Овде треба да се наведе појасно дека ако се измени ТД, тогаш ќе се продолжи рокот за доставување понуди така што новиот рок ќе биде најмалку 15 дена по објавувањето на изменетата ТД. 


�Ова не е јасно. Потребно е прво да се напише дека за ТС ќе важат одредбите од ЗЈН, како и од други, посебни закони од областа. И ако е така, тогаш треба и овде да се наведат тие одрдби за да нема потреба шетање меѓу законите. 


�Дали е ова ново позитивно мислење од МЕ и од МФ за ТД и за нацрт-договорот? Ако е така, да се наведе дека е потребно такво мислење, наместо ваква малку скреина формулација. И дали треба да се нарекува позитивно мислење или да се усогласат термините и да се нарече согласност, како и претходната. И ако се дава нова таква согласност или претходно мислење, да се наведат прецизно критериумите што ќе се оценува и што треба да се задоволи за да се добие таква согласност оти вака има широк простор за дискрециско одлучување кај МЕ и МФ што може да е проблем при ситуациите на давање согласност за ЈПП на општини, на пример, кои се водени од политички противници на оние од МЕ и МФ. 


�Отворањето на понудите мора да биде јавно во согласност со иста ваква состојба кога станува збор за отворање на понудите во јавните набавки.  


�Мора да се наведе што се прави на отворањето на понудите, што се чита, што се наведува во записнккот и сл. И да се утврди образец на записникот. 


�Записникот мора да се достави на сите понудувачи, без оглед дали присуствувале или не на отворањето. 


�Ова не треба да постои, бидејќи отворањето мора да биде јавно. 


�Ова е ригиден став за да стои во закон и може да се користи за дискриминација на одредени понудувачи. Барање за доставување докумнети ако е пропуштено да се достават (но во дополнителен краток рок, пример 3 дена) е нормално во вакви ситуации. Вообичаено ова се однесува на документи за докажување способност. 


�Ова е спорна одредба и може да води кон злоупотреби. 


�Критериум може да биде еден – економски најповолна понуда, а тоа што е наведено после се елементи. 


�Овде е потребно прецизирање оти е ова можеби најважниот член во законот од аспект на корупција. оттука е потребно прецизирање за утврдување на односот и тежината на елементите од критериумот за избор на најповолната понуда. 


�Не станува збор за поединечни критериуми, туку елементи, критериумот е ден – економски најповолна понуда, сите други наведени „критериуми“ се всушност елементи. 


�


�Овде задолжително дс се утврди во кои ситуации јавниот партнер може да ги промени елементите што може да доведе до поништување на постапката. 


�Ова не е можно вака да се предвиди бидејќи се коси со Законот за слободен пристап до информациите од јавен карактер. Да се усогласи со одредбите од тој закон. Македонските закони не познаваат „може да задржи одредени информации“. Споменатиот закон има исклучоци кога една информација може да не објави.  


�И оваа формулација не е позната во законодавството, туку против одлуката за доделување... може да се изјави жалба до ... или има пораво да изјави жалба... 


�Истиот коментар од претходно 


�Ова треба да се помести погоре каде што се борува за понудите, а не овде кај одлуката за доделување или поништување, односно при крај на постапката 


�Дали ова задолжително се однесува на барање или на доставување гаранција. Нормално е, ако се бара гаранција, дека истата мора задолжително да се достави. Оттука ова е непотребно да стои овде. А ако гаранцијата е предвидено задолжително да се бара, тогаш да се наведе. 


�Ова е драконска казна спротивна на препораките и праксата на ЕУ. 


�Овие членови сите треба да одат погоре каде пто им е местото според текот на постаката 


�Ова не е лошо дс се помести погоре веднаш по членот за гаранција на понудата, бидејќи и се споменува таму, во тој член. 


�Сам одлучува за гаранцијата или за износот на гаранцијата? Горе се сфаќа дека ваквата гаранција е задолжителна. 


�Ваква постапка не е до сега спомената во текстот на законов. 


�Што значи ова може? Што ако не го овласти? Кој ќе го потпише договорот? Ваквиот договор задолжитено мора да го потпише градоначалникот. 


�Договорот мора задолжително да се објави и на ЕЕСЈПП, заедно со евентуалните анекси. 


�Измените, како и договорите, мора да се објавуваат на ЕЕСЈПП


�Надлежностите не се целосни и не одговараат со текстот на законот. Недостига, на пример, надлежноста на давање согласност за продолжување на подготвителните активности за проектот за јавно приватно партнерство, пред да пристапи кон изготвување на Физибилити студија за оправданост на јавно приватно партнерство, како и гогласност за предлог-проектите.  Исто така не се наведени надлежностите за објавување информации и документи за проектите на ЕЕСЈПП


�По примерот на други Совети – за ОВП и сл. треба да се предвиди членови на Советот и од редот на граѓанскиот сектор  


�Овде треба да се извести и Државната комисија за спречување на корупцијата и тоа како прв орган 


�Овој став да оди подолу, некаде после став 8, бидејќи прво треба да се зборува за планот, овбрската за изработка, содржината и сл. а потоа кому се доставува планот. Исто така треба да се предвиди рок до којшто мора да се достави планот. 


�Да се размисли овој рок да биде 30 јуни, односно шест месеци, вака рокот е пет месеци што е невообичаено во законодавството. 


�Да се провери оваа одредба со Агенцијата за заштита на правото на слободен пристап до информациите од јавен карактер. 


�Претходно во овој закон е наведено дека МЕ ги објавува договорите, сега е тоа обврска за јавниот партнер. Да се усогласи кој ги објавува. 


�Овде е потребно да се предвиди и завршен или финален Извештај по спроведувањето на договорот кој ќе биде и јавно достапен на ЕЕСЈПП, по примерот на Известувањето за реализиран договор во јавните набавки. 


�Потребно е да прецизира периодот за да нема забуни – пример, најдоцна до 31 јули и до 31 јануари, за претходните шест месеци. 


�Потребно е да се предвиди као прекршок и прошуштањето на јавниот партнер да го извести МЕ за нстанатите суштински измени во проектот во однос на одобрениот предлог-проект (согласно чл. 27 од овој закон), постапка која води и до ништовност на договорот. 


�Во споменатиот член нема рок за доставување на планот, туку само за донесување на планот. Како и да е, потребно е да се утврди таков рок. 


�Ако е предвидено одложена примена на законот, по неговото донесување и влегување во сила, можеби е потребно да се скрати и рокот за воспоставување на ЕЕСЈПП кој би се подготвувал во тој одложен рок. 





